Ke Imperayag

Ni Hisu Kristu Ki Juan

1Ini se insurat ne imperayag ni Hisu Kristu. Imbehey ini kandin

dut te Eleteala su apey igkepesabut diya te menge mibperetiyaya te
Eleteala ke engkey se mehaan ne egkenged-ulaula. Impayag ini ni Hisu
Kristu diya te ki Juan ne sugsuhuen din ibpepevaya te suluhuen din ne
midsuht din diya te kandin. 2Ne insurat ni Juan ke langun ne impekita
kandin. Ne ini se insurat ni Juan ne ke Lalag te Eleteala wey ke benar ne
impekita ni Hisu Kristu. 3Ne dayirayi ke etew ne ebasa kayi te insurat ini
ne egkenged-ulaula, ne dayirayi rema ke menge etew ne ebpemineg wey
edtuman te insuhti kayi su mehaan en ke hewii ne egketuman ini.

Ke Menge Surat Diya te Menge Mibperetiyaya te Pitu ne Menge Inged

4,5Siak si Juan ke midsurat kayi. Ini se insurat ku ne riya te langun
niyu ne menge mibperetiyaya ne diya te pitu ne menge inged te
pruvinsiya ne Asiya.

Egkiyuhan ku ne ebpeneuven kew rut te Eleteala wey ke Kedesenan
ne Ebpetuntul te Menusiya wey si Hisu Kristu. Egkiyuhan ku rema ne
ebmelintad ke hinawa niyu mekeatag kandan. Ini se Eleteala ne daan en
sikandin te wara pa limbaha ke misan engkey en, ne kemulu pa sikandin
guntaan wey sikandin ded lavew taman te taman. Ne ke Kedesenan ne
Ebpetuntul te Menusiya ne pitu se ralan te kebpekita rin dut te gechem
din ne diya ed-ubpa te etuvangan te ebpinuuwan te kedatt te Eleteala. Ne
si Hisu Kristu ke egkeserihan ne titihus mekeatag te Eleteala. Sikandin ke
neuna ne mibanew te Eleteala dut te kebpatey rin, ne sikandin rema ke
benar ne datli ne ebayabaya dut te langun ne ruen kebayabaya din kayi te
ampew te dunya.

Dekela ke limt din keytew, ne keta te imbubt din ke lengesa rin
kenitew dut te kinepatey rin ne sikandin ke mibpeliyu keytew rut te
kedusa te Eleteala te sala tew. 6 Ne nekelusud ki rut te edetuan din wey
mibaluy ki nikandin ne iring te menge terebpelengesa su apey egelevek

ki rut te egkiyuhan te Eleteala ne amey rin. Tembu be iyan meupiya ne
edeyuen sikandin ne edatt sikandin te wara kegkepupus din. Egketuman
ini.
7Na kelimulimu ne pegitunga niyu ini.
Ebpekeuma si Hisu Kristu
ne edumaan dut te menge sehulapun.
Egkekita sikandin dut te langun ne menusiya
abpeg dut te mid-imatey kandin.
Ne ebpeninehew keta ke langun ne menge etew
kayi te ampew te dunya
su egkeandek dan te kegkukuma rin kandan.
Egketuman ini.
81ni se Kerenan tew ne Eleteala ne mekegehem, ne daan en sikandin
te wara pa limbaha ke misan engkey en ne kemulu pa sikandin guntaan
wey sikandin ded lavew taman te taman. Tembu be migkahi te, “Siaken
ke Alpa wey Omega.” Ne ke meana kayi ne wara kurang din su sikandin
ke ebpuunan te langun taman ne sikandin dema ke ebpeengked dut te
langun.

Ke Kebpekita ni Hisu Kristu ki Huan

9Na si Juan a ne midsurat kayi ne suled niyu te ebperetiyaya ki
Hisus. Ne iring a keniyu su midtigkeran ku rema ke kemeresayan ne
nekeuma kediey su atag dut te kebpesakup ku te Edetuan te Eleteala.
Su neepes ke gubirnu te ini se kebpenudtul ku te Lalag te Eleteala wey
ini se kebpenurt ku te imperayag ni Hisus, ne midsegseg a te ebpendiya
te punul ne ed-ingaranan te Patmus. 10Ne keta te hewii ne edeyt ki te
Kerenan, ne midlumun kediey ke Kedesenan ne Ebpetuntul te Menusiya
ne ruen merahing ne suwara ne nerineg ku diya te iniyuhan ku ne iring
te dahing te budyung. 11 Ne migkahi te, “Isurat nu ini se egkekita nu ne
ibpeewit nu diya te menge mibperetiyaya diya te pitu ne menge inged:
diya te inged ne Ipisu, Ismirna, Pirgamu, Tiyetira, Sardis, Piledilpiya wey
riya te inged ne Lewdisiya.”

12Ne guna su nerineg ku ini se merahing ne suwara, ne midlilingey
ku su apey ku egkekita ke engkey se edlalag kediey, ne keta ne iyan ku
nekita ne ini se pitu ne sulti ne bulawan. 13Ne riya te luuk dut te menge
sulll ne ruen nekita ku ne iring te paras te menusiya. Ne mibevelegkas te
melayat su nekeuma te paa rin ne ruen inselauy kayi te kumeng din ne
vulawan. 14Ini se bulvul din ne mepmeputi iring te gapas, ne ke mata rin
ne iring te regreg dut te apuy. 15Ne ini se paa rin ne iring te galang ne
intuug diya te apuy, ne ke suwara rin ne iring te dehuus dut te wayig te
sampew. 16Kayi te kewanan ne belad din ne ruen migeweran din ne pitu
ne bituen, ne ruen migemew te béba din ne sundang ne meharang. Ne ke

buked din ne ebpekesirang iring te rayag te neudtu ne andew. 17Nekita
ku ra sikandin, ne midlumpeng ad diya te sineruwan din iring te minatey.
Ugaid ne indampen din kediey ke kewanan ne belad din ne migkahi te,
“Kena ka meandek su siaken ke ebpuunan te langun taman ne siaken
dema ke ebpeengked dut te ketepusan te langun taman. 18 Siaken ke ruen
umur din ne wara edtemanan. Ne misan mid-imetayan a nikandan ne
nevanew a iya, ne guntaani ne kena ad ebpatey. Siaken ke egawed dut te
umur te menge etew, ne siaken ded ke ebayabaya dut te Iveyaan.

19“Na isurat nu ini se ibpekita ku kenikew ini, se egked-ulaula guntaan
wey ke egked-ulaula pa keurema. 20 Na ibpesabut ku kenikew ke meana
rut te pitu ne bituen ne nekita nu ne migeweran ku kayi te kewanan ne
velad ku wey ke meana rut te pitu ne sulti ne vulawan. Ini se pitu ne
bituen, ne ini ke pitu ne suluhuen te Eleteala ne ebantey rut te pitu ne
inged ne menge mibperetiyaya. Ne ini se pitu ne sulli, ne ini ke pitu ne
inged ne menge mibperetiyaya.”

Ke Surat diya te Menge Mibperetiyaya te Inged ne Ipisu

1Migkahi si Hisus te, “Surati nu ke suluhuen ne ebantey rut te
menge mibperetiyaya diya te inged ne Ipisu, ne ini se menge lalag
ne isurat nu.

“ ‘Ini se menge lalag ku keniyan te keniyu. Siaken ke egawed te pitu
ne bituen kayi te kewanan ne belad ku, ne siaken ded ke ed-ipanew
kayi te luuk te pitu ne bulawan ne sultl. 2Netuenan ku ini se langun
ne ed-ul-ulaan niyu. Netuenan ku rema ne metehel kew ne egelevek
ne metigker kew te kemerehenan su atag dut te kebperetiyaya niyu
kediey. Ne netuenan ku rema te kena kew edtuhut te ruen menge
ruma niyu ne meraat se ed-ul-ulaan din, su migeraman niyu ke menge
etew ne egkahi te kedserihan dan ni Hisus ne rutun ne netuenan niyu
ne kena benar ne kedserihan su midtarutarti dan. 3Netuenan ku te
midtigkeran te hinawa niyu ke keresayan ne mibpekesekitan kew su
atag dut te kebperetiyaya niyu kediey, ne misan iring keta ne wara
niyu engkeri ke kebperetiyaya niyu wey keduma niyu kediey.

4“ ‘Ugaid ne ruen en ed-ul-ulaan niyu guntaani ne idsawey ku
keniyu. Keta te pehaney ne mibperetiyaya kew kedi ne dekela se
limu niyu kediey, ugaid guntaani ne nasi en ne mideisek. 5 Tentenuri
niyu ke dekela ne limt niyu kedi dut te pehaney, ne pedsendit kew
dut te meraat ne ed-ul-ulaan niyu guntaani ne lived kew dut te neuna
ne liml niyu kediey. Su embiya kena kew ebpedsendit, ne ebeyaan
ku sikiyu ne id-awa ku ke sulti niyu diya te netehuan din. 6 Ugaid ne
duen ed-ul-ulaan niyu ne ebpekesuhat te hinawa ku su neepes kew
te meraat ne ed-ul-ulaan dut te menge etew ne eduma ki Nikulayi ne
ingkeepes ku rema.

7¢ ‘Itaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu
ne mibperetiyaya. Piya engkey ne etew ne kena egkegaga dut te
penggeram te datl te pekaid, ne edtuhutan ku ne ebpekekaan dut
te bahas te kayu ne ebpuunan te umur ne wara edtemanan din ne
impemula keta te ed-ubpaan te Eleteala.””

Ke Surat diya te Menge Mibperetiyaya te Inged ne Ismirna

8Ne keta ne migkahi pa maa si Hisus te, “Surati nu red ke suluhuen ne
ebantey dut te menge mibperetiyaya diya te inged ne Ismirna, ne ini se
menge lalag ne isurat nu.

“‘Ini se menge lalag ku keniyan te keniyu. Siaken ke ebpuunan te
langun taman ne siaken rema ke ebpeengked dut te langun. Minatey
a ugaid ne nevanew a red. 9Netuenan ku te dekela se kebpekesekiti
keniyu ne neheraman niyu. Netuenan ku rema ne menge ayuayu
kew, ugaid ne misan iring keta ne kewasa kew iya riya te langit. Ne
netuenan ku ke meraat ne edlelahen mekeatag keniyu dut te menge
etew ne engkungkun ne tidtu ne menge Hudiyanen, ugaid ne kena
ma benar su sakup dan ni Setanas ke datu te pekaid. 10Kena kew
meandek dut te keresayan ne mehaan en ne ebpekeuma keniyu.
Ugaid ne pemineha niyu ini se egkehiyen ku su ruen keniyan te
keniyu ne ebilengguen dut te datt te pekaid su ebpenggeraman din
ke kebperetiyaya niyu, ne edresayen kew te mehaan iring te menge
sepulli ne hewii. Ugaid ne kena kew edleka te kebperetiyaya niyu
kediey misan ibpatey niyu pa su ruen lalew ne ibehey keniyu ne
umur ne wara edtemanan din.

11 ‘Itaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne
mibperetiyaya.

“ ‘Piya engkey ne etew ne kena egkegaga dut te penggeram te datl
te pekaid ne kena ibpependiya te Eleteala te apuy neraka ne ara ke
ikeruwa ne kemetayen.” ”

Ke Surat diya te Menge Mibperetiyaya diya te Inged ne Pirgamu

12Keta ne migkahi en maa si Hisus te, “Surati nu red ke suluhuen ne
ebantey dut te menge mibperetiyaya diya te inged ne Pirgamu, ne ini se
menge lalag ne isurat nu.

“Ini se menge lalag ku keniyan te keniyu. Siaken ke ruen

meharang ne sundang ne egemew kayi te béba ku. 13Netuenan ku

ne riya kew ed-ubpa te inged ne ruen merakel ne etew ne edetuan

ni Setanas ke datt te pekaid. Ugaid ne misan iring keta ne metidtu

ke keduma niyu kediey, ne wara kew medleka dut te kebperetiyaya

niyu kediey misan dut te ked-imetayi ran ki Antipas dengan, ara se
metinumanen te ebpemenudtul te lalag ku ne mid-imetayan dan diya
te inged niyu ne edetuan te datu te pekaid.

14“Ugaid ne ruen dema ed-ul-ulaan niyu ne kena ku egkesuatan
su ruen keniyan te keniyu ne eduma te impenurt ni Belaam
dengan. Si Belaam ini, ne impenurti din dengan ki Balak ke ralan
te kebpeneheewit dut te menge etew ne kevuwaran ni Israyil te
kebpekedsala. Su mibpeneheewit din sikandan te egkaan dut te
egkeenen ne inrena ne siparat diya te ledawan da ne kena tidtu ne
Eleteala wey mibpeneheewit din dema sikandan te kebpengingniyug.
15Ne ruen dema keniyan te keniyu ne eduma rut te tarti ne penuri
te menge etew ne Nikuleyta. 16 Engkeri niyu ini se meraat ne ed-ul-
ulaan niyu, su embiya kena ne mehaan ku ebeyai sikiyu ne edusaan
ku ini se menge etew kayi te sundang ne egemew te beba ku.

17“Itaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne
mibperetiyaya.

“Piya engkey ne etew ne kena egkegaga dut te penggeram te dati
te pekaid, ne ebehayan ku te egkeenen diya te langit ne wara pa
mekita te menge etew. Ne ebehayan ku rema sikandin te meputi ne
batu ne insurat dutun ke behu ne ngaran din ne iyan da netau ne ke
ebehayan.”

Ke Surat diya te Menge Mibperetiyaya te inged ne Tiyatira

18Keta ne migkahi en maa si Hisus te, “Surati nu red ke suluhuen ne
ebantey dut te menge mibperetiyaya diya te inged ne Tiyatira, ne ini se
menge lalag ne isurat nu.

“Ini se menge lalag ku keniyu ne siaken ke Anak te Eleteala. Ke
mata ku ne iring te regreg te apuy, ne ke paa ku ne iring te galang
ne intuug diya te apuy. 19Netuenan ku ke langun ne ed-ul-ulaan
niyu. Ke limt niyu kediey ne dekela ne ke kebperetiyaya niyu
kediey ne mevaher. Metinevangen kew te menge ruma niyu ne
mibperetiyaya, ne metigker kew te kemeresayan. Netuenan ku rema
ne guntaani ne mid-iseg ini se meupiya ne ed-ul-ulaan niyu rut te
pehaney. 20 Ugaid ne ruen en ed-ul-ulaan niyu ne idsawey ku keniyu
su ke meritan ne si Isibil ne engkungkun ne ebpelambas te Lalag te
Eleteala ne edtuhutan niyu ne ebpenurt keniyu. Ne kayi te penurt
din ne midlimbungan din ke menge sakup ku su mibpeneheewit
din sikandan te egkepakey ne ebpengingniyug dan wey egkaan te
egkeenen ne inrena ne siparat diya te ledawan da ne kena tidtu ne
Eleteala. 21 Neuhet en ne midtigkeran ku su apey rin meengkeri na
ebpekedsendit dut te meredsik ne ed-ul-ulaan din, ugaid ne kena din

ed-engkeran. 22 Tembu be idadsang ku sikandin diya te ed-irehaan
din su ebpederuwen ku abpeg ke menge ruma rin. Ne egkeheram
dan te mepasang ne keresayan embiya kena dan ed-engked ne
ebpekedsendit dut te meredsik ne mid-ulaula ran su atag dut te ini se
meritan. 23 Ne ed-imetayan ku rema ke menge etew ne eduma rut te
impenurtu din su apey egkekita te langun ne mibperetiyaya te siaken
ke netau te langun ne netaht te itungan dut te menge etew wey
ke egkiyuhan dan dema. Ne edusaan ku red dema ke uman seveka
kandan te piya engkey se edait dut te menge ulaula ran.
24“Ne ruen igkahi ku keniyu te menge ruma ne riya te inged ne

Tiyetira ne wara pa meduma rut te meraat ne penuru kayi te meritan
ini, su wara kew pa medtelima te iyan din egkehiyen ne metampas
ne itungan misan riya ebpuun te ki Setanas ke datti te pekaid. Ne
iyan ku igkahi keniyu ne wara en duma pa ne ebpeveelan ku keniyu,
25ugaid ne iyan iya se geweri niyu te mevaher ke kebperetiyaya niyu
kediey taman te ebpekeuma a. 26-27Ne piya engkey ne etew ne kena
egkegaga dut te penggeram te datu te pekaid ugaid ne edumaan
din ke kiyug ku taman te kepatey, ne ara se etew ne ebehayan ku
te gehem iring dut te gehem ne imbehey kediey dut te Amey ku ne
Eleteala su ebehayan ku sikandan te kebayabaya te edatt dut te
langun ne inged kayi te ampew te dunya.

Ne ke kebayabaya dan ne mevaher

iring te kevaher dut te putew ne kena egketamped.

Uya kayi te kedtevani ran dut te menge inged

ne edrupeten dan iring te kuren.

28 “Ne sikandan ne eduma kediey taman te kemetayen ne ibehey
ku rema kandan ke mekebangas ne bituen ne edsila te egkeriwaswas.
29 ‘Ttaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne

mibperetiyaya.’ ”

Ke Surat diya te Menge Mibperetiyaya te Inged ne Sardis

3 1Keta ne migkahi en maa si Hisus te, “Surati nu red ke suluhuen ne
ebantey dut te menge mibperetiyaya diya te inged ne Sardis, ne ini
se menge lalag ne isurat nu.

“Ini se menge lalag ku keniyan te keniyu. Ke Kedesenan ne
Ebpetuntul te Menusiya ne pitu ne ralan ne ebpekita te gehem din ne
ini en te kediey. Ne kayi en dema ke pitu ne bituen ne egeweran ku.
Netuenan ku ini se langun ne ed-ul-ulaan niyu. Ne misan nevantug
kew te ruen behu ne umur niyu ne kena egkekita kayi te ed-ul-
ulaan niyu. 2Tembt be himerat kew ne geweri niyu te mevaher
ini se reisek da ne kebperetiyaya niyu su apey kena egkeawa ini.

Su netuenan ku ne ini se ed-ul-ulaan niyu ne kena ebpekesuhat te
hinawa te Eleteala. 3Kena niyu lipati ke benar ne penurli ne nerineg
niyu wey midtelima niyu, ne dumai niyu ini wey engked kew dut
te meraat ne ed-ul-ulaan niyu. Su embiya kena kew ebpekedsendit,
ne ebpekeuma a te wara kew mebpenehana su edusa keniyu. Ne ini
se kebpekeuma ku ne iring te kebpekeuma dut te tekawen ne kena
egketuenan ke kedlepew rin.

4“Ugaid ne ruen duma niyu diya te inged ne Sardis ne wara
mevuringi ke belegkas din. Ne iyan din meana ne wara med-
amung te meraat ne ulaula. Ne sikandan se ebpekeruma kediey
ne ebevelegkas te meputi, ne edait ini su mid-up-upiya ran te ed-
ul-ulaan dan. 5Ne piya engkey ne etew ne kena egkegaga dut te
penggeram te datu te pekaid ne ke ibevelegkas din ne meputi, ne
kena ku id-awa ke ngaran din dut te riberti ne midsuratan te menge
ngaran te langun ne egkevehayan te umur ne wara edtemanan din.
Ne egkehiyen ku riya te etuvangan te Amey ku ne Eleteala wey ke
menge suluhuen din te ini ne sakup ku.

6“ ‘Ttaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne
mibperetiyaya.’ ”

Ke Surat diya te Menge Mibperetiyaya te Inged ne Piledilpiya

7Keta ne migkahi en maa si Hisus te, “Surati nu red ke suluhuen ne
ebantey dut te menge mibperetiyaya diya te inged ne Piledilpiya, ne ini
se menge lalag ne isurat nu.

“‘Ini se menge lalag ku keniyan te keniyu. Siaken ke ed-ulaula

te metidtu, ne egkeserihan a. Ne mibehayan a te kebayabaya su

apey edatu te iring dut te kedatu ni David dengan. Ne embiya

ebpuwasan ku ke gumawan su apey ruen etew ne ebpekelusud

keta te edetuan ku, ne wara etew ne ebpekelekeb kayi. Ne embiya

edlekevan ku ini su apey wara etew ne ebpekelusud, ne wara ded

maa etew ne ebpekepuwas kayi. 8 Netuenan ku ini se ed-ul-ulaan

niyu. Ne netuenan ku rema te sikiyu ne kena kew utew merakel

ne ke gaga niyu ne reisek dema, ugaid ne metinumanen kew te

keduma rut te impenurt ku keniyu ne wara in-eles niyu ne sakup

niyu kediey. Keta ne ruen iring te gumawan ne mibpuwasan ku su

apey kew ebpekelusud, ne wara ebpekegaga ne edlekeb su kena dan

ebpekevangen dut te ibpeulaula ku keniyu. 9Ne ara ne menge etew

ne engkungkun ne tidtu ne menge Hudiyanen ugaid ne tart su sakup

dan ni Setanas ke datl te pekaid, ne ibpeembava ku sikandan ne

ibpepenimbuel ku diya te etuvangan niyu su apey ran egketuenan te

sikiyu ne menge etew ne igkelimu ku iya. 19Ne sabap te keduma niyu

rut te insuht ku keniyu te edtigkeran niyu ke kemerehenan, tembt
be ebentayan ku sikiyu su apey kena ebpekeuma kayi te keniyu ara
se keresayan ne ebpekeuma kayi te ampew te dunya keta te hewii ne
ebpenggeraman te Eleteala ke menge etew.

11“ ‘Na mehaan ad edlived kayi te ampew te dunya. Tembu be
geweri niyu te mevaher ini se kebperetiyaya niyu kediey guntaani
su apey wara etew ne edlimbung keniyu ne ebpekekuwa dut te lalew
ne intail keniyu. 12Ne piya engkey ne etew ne kena egkegaga dut te
penggeram te datl te pekaid, ne ara ne etew ne ebeelan ku ne iring
te pelaus ne metigker diya te nekebpurti ne baley te Eleteala diya te
langit ne ed-ubpa keta taman te taman. Ne idsurat ku riya te kandin
ke ngaran dut te Amey ku ne Eleteala wey ke ngaran dut te inged
te Eleteala ne ed-ingaranan te Behu ne Hirusalim, ini se inged ne
ebpenaug diya ebpuun te Eleteala diya te langit. Ne idsurat ku rema
diya te kandin ini se behu ne ngaran ku.

13“ ‘Ttaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne
mibperetiyaya.’ ”

Ke Surat diya te Menge Mibperetiyaya te inged ne Lewdisiya

14Keta ne migkahi en maa si Hisus te, “Surati nu ke suluhuen ne
ebantey rut te menge mibperetiyaya te inged ne Lewdisiya, ne ini se
menge lalag ne isurat nu.

“‘Ini se menge lalag ku keniyan te keniyu. Siaken ne mid-
ingaranan te “Amin” su egkedserihan a wey benar iya ke menge lalag
ku. Ne langun taman ne nelimbag te Eleteala ne impepevaya din kayi
te kediey. 15Netuenan ku ke langun ne ed-ul-ulaan niyu. Netuenan
ku ne iring kew te ed-inumen ta ne kena meinit ne kena ded maa
meadsil su eduwaruwa ke hinawa niyu kayi te keduma niyu kediey.
Angin perem ke egkeseveka se hinawa niyu iring te wayig ne meinit
nevenar etawa meadsil. 16 Ugaid ne geina te iring kew te ed-inumen
ne mehelimendew ra, ne idsempila ku sikiyu. 17Egkahi kew te,
“Kewasa ki en ne meupiya ini se kebpekesavuk ta ne ware en kurang
ta te misan engkey.” Ugaid ne wara niyu ra metueni te mekeyruwiru
kew ves. Su iring kew te menge etew ne nepisek, ne egkeayuayu wey
etew ne wara belegkas din. 18 Tembtu be ibpemandu ku keniyu ne
pemesaa niyu kayi te kedi ini se tidtu ne bulawan ne intuug diya te
apuy ne in-upama te kebperetiyaya niyu kediey su apey ke kegkewasa
niyu ne benar. Ne pemesaa niyu rema kayi te kedi ini se meputi ne
belegkas su apey ibevelegkas niyu ne egkeawa ke kegkeyeyai niyu te
nekegkedew. Ne pemesaa niyu rema kayi te kedi ini se bawi te mata
su apey ibawi te mata niyu ne ebmerayag se kedtengteng niyu.

19“ ‘Na ke langun ne menge etew ne igkeliml ku ne ebpenuruen
ku, ne edusaan ku rema sikandan su apey ke ed-ul-ulaan dan ne
ebmeupiya. Tembu be pedsendit kew ne engkeri niyu ke meraat ne
ed-ul-ulaan niyu. 20 Pemineha nu, su ed-itindeg a kayi te gumawan
te baley nu ne ed-umew a kenikew. Embiya ebpemineg ka kediey ne
ebpuwasan a nikuna, ne edlusud a ne ebpetuheney ki te egkaan.

21“ ‘Ne piya engkey ne etew ne kena egkegaga dut te penggeram te
datt te pekaid ne ebpepinuuwen ku kayi te uvey ku keta te edetuan
ku su ed-amung kedi te edatu. Iring dema kediey te wara a megaga
te penggeram te datu te pekaid ne mibpepinuu a diya te uvey te
Amey ku ne Eleteala su ed-amung a te edetuan din.

22“ ‘Ttaan niyu ke telinga niyu ne pemineha niyu ini se egkehiyen
dut te Kedesenan ne Ebpetuntul te Menusiya diya te langun niyu ne
mibperetiyaya.” ”

Ke Ebpinuuwan dut te Edatu te Langit ne Nekita ni Juan

4 1Keta ne ruen pa maa ruma ne imperayag kediey te Kerenan su
nekita ku te ruen gumawan diya te langit ne mibpuwasan en. Ne
ini se midlalag kediey geina te merahing ne suwara iring dut te budyung
ne midlalag pa maa kediey ne migkahi te, “Pengkayi ka su ibpekita
ku keykew ke engkey se egketemanan dut te akir din ne hewii.” 2Ara
da ne midlumunan a rut te Kedesenan ne Ebpetuntul te Menusiya ne
ruen impekita rin kediey su riya te lusud te langit ne nekita ku ini se
ebpinuuwan dut te edatu te langit ne ruen mibpinuu keta. 3Ne mesihey
ke paras din iring dut te ebpengilak-ilak ne menge batu ne mepuru
ne ed-ingaranan te hasper wey karnila. Ne ruen neketerung keta te
ebpinuuwan din ne meilem ne beluntu iring te paras te mepurli ne
meilem ne batu ne ed-ingaranan te ismiralda. 4Ruen deruwa nepult
wey epat ne ebpinuuwan ne nekelingut kayi te ebpinuuwan din ne ruen
deruwa nepulli wey epat ne pekilukesen ne ebpinuu keta. Mibevelegkas
dan te meputi ne ruen inseluluy ran ne bulawan. 5Ne egkesuvid ke kilat
diya te ebpinuuwan din te edatli ne ruen nerineg ku ne eduruhung wey
ebpemberansi. Ruen pitu ne sullt ne egkeregreg diya te etuvangan te
ebpinuuwan din, ne ini ke tuus te ruen pitu ne ralan te kebpekita dut
te Kedesenan ne Ebpetuntul te Menusiya te gehem din. 6 Ne ruen dema
nekita ku diya te etuvangan te ebpinuuwan din ne iring te meluag ne
rahat ne metmetingew iring te pehelungan.

Ne ruen dema epat ne nelimbag din ne ed-itindeg diya te epat ne
pediyulu dut te ebpinuuwan din. Ne neeneb ke lawa ran te mata kayi te
sineruwan wey riya te peka ran. 7Ruen seveka keta te nelimbag ne iring
te paras te erimaung, ne ke ikeruwa ne iring te paras te nati ne sapi, ne
ke iketelu ne iring te paras te etew, ne ke ikeepat ne iring te paras te

banug ne edlayang. 8 Ne uman seveka keta te epat ne nelimbag ne ruen
enem ne pakpak din. Ne neeneb te mata ini se lawa ran misan kayi te
diralem te pakpak dan. Merukilem meandew ne iyan dan ebpulungan ne
egkekanta. Ke se bayuk dan te,

“Metmetidtu nevenar ini se ed-ul-ulaan te Eleteala.

Ne sikandin ke Kerenan ne ebayabaya te langun.

Dengan da sikandin,

ne kemulu pa sikandin guntaani wey taman te taman.”

9Ini se bayuk dut te kanta kayi te epat ne nelimbag ne edeyu wey
ebpeselematan dan ara se ebpinuu diya te ebpinuuwan din te kedatt, ara
se wara kemetayen din. Ne keta te kegkanta ran, 19ne edlumpeng dema
ini se deruwa nepulli wey epat ne pekilukesen diya te etuvangan dut te
ebpinuu ne edatli se ebpengarap kandin ara se wara kemetayen din. Ne
inrena dan ke seluluy ran ne bulawan diya te etuvangan te ebpinuuwan
din se egkahi te,
11 “Na, ke Kerenan dey ne Eleteala, mepmepurt ka,

tembu be edeyuen ka wey egkeedatan,

su ke gehem nu ne dekdekela.

Su sikuna se midlimbag dut te langun taman,

uya, nebiviyag dan su sabap dut te kiyug nu.”

Ke Midlulun ne Kelatas wey ke Nati te Bilibili ne ruen Gaga rin te Eberat

5 1Keta ne nekita ku te ruen migeweran dut te ebpinuu riya

te ebpinuuwan din te edatti. Ne riya te kewanan ne belad
din ne ingawed din te midlulun ne kelatas ne ruen insurat keta te
idsengeriveluya, ne ruen pitu ne tuus ne impereket dutun su apey kena
egkeverat. 2Ne nekita ku ne ruen mevaher ne suluhuen te Eleteala keta
ne mibpekerahing te suwara rin se egkahi te, “Engkey se egkepakey
ne id-awa din ini se tuus su eberaten din?” 3Mibpemenga dan diya te
langit, kayi te ampew te dunya, wey diya te insekednar, ne wara netuen
dan ne egpekegaga te id-awa din ara se pitu ne tuus su apey egkeverat
wey ebpekevasa keta. 4Tembu be nekesinehew a su wara netuen dan ne
ebpekegaga ne ebekar dut te kelatas su apey ebpekevasa keta. 5Keta ne
ruen seveka rut te deruwa nepullt wey epat ne pekilukesen ne midlalag
kayi te kediey se egkahi te, “Kena ka edsinehew, su ini se ed-ingaranan
te Erimaung ne si Hisu Kristu su ke baher din ne dekela, ne sikandin ke
inenakan dut te bansa ne Huda wey ke inenakan ni David dengan. Ne
sikandin ke neketalew en ki Setanas ke datl te pekaid, temb be sikandin
se ebpekegaga ne ed-awa dut te pitu ne tuus wey ebekar kayi te kelatas
ne midlulun.”

6Keta ne ruen nekita ku ne iring te Nati te Bilibili ne ed-itindeg
diya te luuk dut te ebpinuuwan te edatli wey ke epat ne nelimbag wey

ke deruwa nepultt wey epat ne pekilukesen. Ara se Nati te Bilibili ne
iring te nekepevaya en te minatey su ruen menge tulak dut te pali din
te kineimetayi kandin. Ruen pitu ne sidung wey pitu ne mata rin ne
tuus dut te pitu ne ralan ne ibpekita rut te Kedesenan ne Ebpetuntul te
Menusiya ke gehem ne idsuht din diya te lusud te ampew te dunya. 7Ne
keta ne mid-uvey ke Nati te Bilibili diya te ebpinuuwan dut te edatu,
ne migkuwa rin ke kelatas ne midlulun ne migeweran te kewanan ne
belad dut te ebpinuu te ebpinuuwan te edatti. 8 Guna su egkuan din en,
ne midlumpeng en ini se epat ne nelimbag wey ke deruwa nepulit wey
epat ne pekilukesen diya te etuvangan din su ebpengarap te sikandin
ke Nati te Bilibili. Ne uman seveka rut te pekilukesen ne ruen kandin
ne egkeviten ne ed-ingaranan te harpa, ne ruen dema migeweran dan
ne lediya ne bulawan ne nepent te rukut ne edtutungen su ke evel ne
ed-itindeg keta ne ara ke iring te kebpengeningeni rut te menge sakup te
Eleteala. 9Ne migkanta ran te behu pa ne kanta, ke se bayuk dan te,
“Sikuna ra ke ebpekegaga ne ebpekekuwa te midlulun ne kelatas
ne ebpekeawa dut te menge tuus ne impereket keta.
Su mid-imetayan ka rengan
ne sabap dut te kedtuda te lengesa nu
keta te kineimetayi keykew,
ne mid-awun nu ke menge etew
ne meraat se ed-ul-ulaan din
dut te langun ne menge inged, bansa wey kinehiyan
su apey sikandan ne egkevaluy ne sakup te Eleteala.
10 Ne in-amung nu sikandan dut te menge etew ne edetuan nu
ne in-amung nu rema sikandan ne menge terebpelengesa
ne egelevek dut te egkiyuhan te Eleteala,
ne ebperetuen nu sikandan kayi te ampew te dunya.”
11Keta ne midtengteng a ne ruen menge suluhuen te Eleteala ne nekita
ku wey nerineg ku ne egkanta. Egngivuwan dan ne nekelingut se ed-
itindeg keta te ebpinuu te ebpinuuwan te edatti, ke epat ne nelimbag wey
ke deruwa nepulu wey epat ne pekilukesen. 12Ne mibmerahing ke suwara
ran se egkanta te,
“Ini se ed-ingaranan te Nati te Bilibili ne mid-imetayan dan,
sikandin ke dait ne ebpengerapan,
ne sikandin ke ed-edatan tew wey edeyuen.
Su ke gehem din ne mevaher,
ne wara tedtab dut te kekewesai rin,
ke itungan din ne metampas,
ne edatu sikandin te langun.”
13Keta ne nerineg ku ke kegkanta rut te langun ne ed-ubpa diya te
langit, langun ne ed-ubpa kayi te ampew te dunya, langun ne riya te

insekednar wey langun ne ed-ubpa diya te rahat. Langun ne nelimbag te
Eleteala kayi te linengkevan ne migkanta te,

“Edeyuen tew ini se ebpinuu kayi te ebpinuuwan te edatt,

wey edeyuen rema ini se Nati te Bilibili.

Ed-edatan tew sikandan

ne ibpepurt tew sikandan taman te taman,

su sikandan da ke wara ebpekerepeng te gehem din.”
14Ne dutun migkahi ke epat ne nelimbag te, “Egketuman ini.” Ne
midlumpeng ke deruwa nepulli wey epat ne pekilukesen ne mibpengarap
kandan.

Mid-awa dut te Nati te Bilibili ke Enem ne Tuus
ne Impereket dut te Midlulun ne Kelatas

6 1Rutun ne nekita ku ne in-awa dut te Nati te Bilibili ke ikeseveka
ne tuus ne impereket dut te midlulun ne kelatas, ne nerineg ku ke
lalag dut te seveka dut te epat ne nelimbag. Merahing se kedlalag din su

iring te dahing te eduruhung ne migkahi te, “Gaangaan ka kayi.” 2Ne
nekita ku te ruen meputi ne kuda ne migemew ne ini se ed-untud dutun
ne migawed te pana. Ne ruen mibehey kandin te seluluy ne impeipanew
rin en su ebpekibunt dut te menge kuntera din diya te ampew te dunya
ne edtavan sikandin.

3Keta ne in-awa kayi te Nati te Bilibili ke ikeruwa ne tuus ne
impereket dut te midlulun ne kelatas, ne nerineg ku ke lalag dut te
ikeruwa kayiteepatnenelimbagseegkahite, “Gaangaan ka kayi.” 4Ne ruen
migemew maa ne kuda ne meriha. Ne ini se ed-untud dutun ne insuht
kandin te ebpekevaal te kebunuey diya te ampew te dunya su apey
ebpemekebpetaya ke menge menusiya. Ne imbehey kandin ke kempilan.

5Keta ne in-awa dut te Nati te Bilibili ke iketelu ne tuus ne impereket
dut te midlulun ne kelatas. Ne nerineg ku ke lalag dut te iketelu kayi
te epat ne nelimbag se egkahi te, “Gaangaan ka kayi.” Ne nekita ku ne
ruen migemew maa ne kuda ne meitem, ne ini se ed-untud keta ne ruen
timbangan ne ed-ewiten din. 6 Ne ruen iring te suwara ne nerineg ku ne
riya ebpuun te epat ne nelimbag se migkahi te, “Tenga da te gentangan
ne bahas se egkepemasa dut te idsukey te senge hewii, ne senge hantang
wey tenga da ne ginaling se egkepemasa dut te idsukey te senge hewii.
Ugaid ne kena niyu ipeiseg ke eleha dut te lana wey vinu.”

7Keta ne in-awa dut te Nati te Bilibili ke ikeepat ne tuus ne impereket
dut te midlulun ne kelatas. Ne nerineg ku ke lalag dut te ikeepat kayi
te epat ne nelimbag se egkahi te, “Gaangaan ka kayi.” 8 Na nekita ku ne
ruen migemew maa ne kuda ne meputiputi. Ini se ed-untud keta ne ed-
ingaranan ki Kemetayen, ne si Iveyaan se ngaran dut te edtundag kandin.
Ne imbehey kandan te kebayabaya te kebpengimatey te ikeepat ne vaad

dut te langun ne menusiya. Ebpengimatey ran ibpepevaya te kebunuey,
bitil, daru wey menge leew ne binatang.

9Keta ne in-awa dut te Nati te Bilibili ke ikelima ne tuus ne impereket
dut te midlulun ne kelatas, ne iyan ku nekita ke ebpelengesaan te menge
binatang ne ibehey ran diya te Eleteala ne riya te siyung ne ruen menge
gimukud dut te langun ne menge etew ne mid-imetayan su sabap dut
te kebpesabut dan te Lalag te Eleteala wey atag dut te kebpemenudtul
dan te lalag din. 10Ne mibpemensag dan langun se egkahi te, “Sikuna
ra ke Kerenan ne dekdekela se gehem din, ne langun ne ed-ul-ulaan nu
ne metidtu ne egkeserihan ka. Engkey se keuhet din se kedtahad dey
te kedsuli nu te menge etew kayi te dunya atag dut te ked-imatey ran
kenami? Keenu nu edusaa sikandan te ked-imetayi ran kenami?” 11 Ne
keta ne mibehayan dan te meputi ne belegkas ke uman seveka kandan,
ne midlalag ke Kerenan kandan te medtehad dan pa te mehaan taman
te egkepatey ke menge ruma ran te eduma te Eleteala iring dut te ked-
imetayi kandan.

12Ne nekita ku ne in-awa dut te Nati te Bilibili ke ikeenem ne tuus
ne impereket dut te midlulun ne kelatas. Ne netekew ne midlinug te
mevaher, ne mibmeitem ke andew iring dut te saput ne meitem, ne
mibmeriha ke bulan iring te lengesa. 13Ne langun ne bituen diya te
langit ne nengeulug kayi te ampew te dunya iring dut te menguwed pa
ne bahas te kayu ne igira su nesuhat te mevandes ne keramag. 14Ne
neawa ke langit iring dut te kelatas ne midlulun, ne langun ne menge
buvungan wey menge punul ne neawa diya te netehuan din. 15Ne dutun
ne langun ne menge etew kayi te ampew te dunya ne neandek piya ke
edatt, ne ke ruma pa ne egkamal, ke egkeunutan te menge sundaru,
ke kewasa ne menge etew, ke menge etew ne ruen gaga rin wey langun
ne menge uripen etawa kena ne mid-eles dan diya te menge surung
wey diya te menge ringkab diya te buvungan. 16 Ne migkehiyan dan ke
menge buvungan wey ke menge rekela ne batu te, “Ketempahi key en ne
buvungan ne kevunbuni key en su apey key kena egkekita rut te Eleteala
ne ebpinuu ne edatli wey kena key en meumai rut te kedusa te Nati te
Bilibili. 17Su neuma en ke hewii ne kedusa ran keytew ne wara en iya
ebpekeliyu keta.”

Ke Mehatus wey Epat nepultt wey Epat Nengivu ne Menge Etew
ne Hudiyanen ne Midtiyapan su tuus te Miduma ran te Eleteala

7 1Neipus ara ne ruen nekita ku ne epat ne suluhuen te Eleteala ne
ed-itindeg dut te epat ne pediyulu kayi te ampew te dunya, ne
mibangen dan ke epat ne keramag su apey kena edsamber kayi te tana,
rahat wey menge kayu. 2Ne ruen ruma pa ne suluhuen te Eleteala ne
nekita ku ne migemew riya te edsilaan ne mid-ewit te tumbuk te Eleteala

The New Testament in Ilianen Manobo of the Philippines; 1st ed. © 1989, Wycliffe Bible Translators, Inc.



Imperayag 7 672

ne wara kemetayen din. Ne mibmerahing se kegkahi rin dut te epat ne
suluhuen ne mibehayan te Eleteala te gehem te edereetan ke tana wey
rahat. 3Migkahi rin kandan te, “Kena niyu pa dereeti ini se tana, rahat
wey menge kayu taman te kena dey pa egketiyapan ke menge buked dut
te langun ne menge etew ne eduma te Eleteala tew. 4Dutun ne nerineg
ku ke kerakel te menge etew ne netiyapan te buked dan ne mehatus wey
epat nepulli wey epat nengivu ran, ne riya dan ebpuun te sepulti wey
deruwa ne bansa rut te menge inenakan ni Israyil. 5Sepulti wey deruwa
nengivu ne menge etew se netiyapan dut te inenakan ni Huda. Ne iring
ded dema ne sepullt wey deruwa nengivu ne menge etew riya te inenakan
ni Rubin wey sepulli wey deruwa nengivu ne menge etew riya te
inenakan ni Gad. 6 Ne sepullt wey deruwa nengivu ne menge etew riya te
inenakan ni Asur, ne sepulli wey deruwa nengivu ne menge etew riya te
inenakan ni Neptali, ne sepullt wey deruwa nengivu ne menge etew riya
te menge inenakan ni Manasis, 7ne sepulit wey deruwa nengivu ne menge
etew riya te inenakan ni Simeon, ne sepultt wey deruwa nengivu ne
menge etew riya te inenakan ni Levi, ne sepulli wey deruwa nengivu ne
menge etew riya te inenakan ni Isakar, 8ne sepulli wey deruwa nengivu
ne menge etew riya te inenakan ni Sabulun, ne sepultt wey deruwa
nengivu ne menge etew riya te inenakan ni Jose, wey sepulit wey deruwa
nengivu ne menge etew riya te inenakan ni Benjamin.

Ke Denda ne Menge Etew ne Mibevelegkas te Meputi ne Kumbala

9“Neipus ara ne ruen nekita ku ne denda ne menge etew ne kena
egkevirang. Riya dan ebpuun te langun ne edsusunan te menge
etew, diya te langun ne bansa, diya te langun ne inged wey langun
ne kinehiyan te menge etew. Mid-itindeg dan diya te etuvangan te
ebpinuuwan dut te edatti wey riya te etuvangan dut te Nati te Bilibili. Ne
mibevelegkas dan te melayat ne meputi ne kumbala ne mid-ewit dan te
dawun te niyug. 19Ne mibmerahing se lalag dan se egkahi te,
Edeyuen ta ke Eleteala ini se ebpinuu ne edatt,
ne edeyuen ta rema ini se Nati te Bilibili,
su sikandan ke mibpeliyu keyta
rut te kedusa te menge sala ta.”
11Ne ruen keta langun ne menge suluhuen te Eleteala ne midlingut
med-itindeg dut te ebpinuuwan te edatu wey ke deruwa nepulti wey epat
ne pekilukesen wey ke epat ne nelimbag. Ne midlumpeng dan diya te
etuvangan te ebpinuuwan te edatit ne mibpengarap dan te Eleteala 12se
egkahi te,
“Egketuman ini.
Edeyuen tew ke Eleteala tew.
Ebentuhen tew sikandin.

Ne ed-edatan tew sikandin

su ke itungan din ne metampas,

ne ke kebayabaya din te edatli ne dekela

wey ke gehem din ne mevaher.

Ebpeselematan tew sikandin taman te taman.”

13Ne migkehiyan a rut te seveka te menge pekilukesen, ke sikandin
te, “Engkey ini se menge etew ne mibevelegkas te meputi ne kumbala ne
endei ran ebpuun?”

14Ne midtavak a te, “Kena ku egketuenan, Datli. Ugaid ne kehiya nu su
sikuna se netau.”

Ne migkahi rin te, “Ini se menge etew ne nekepevaya dan te mepasang
ne kemeresayan diya te ampew te dunya. Ne mibpemipian dan en ini
se menge kumbala dan dut te lengesa te Nati te Bilibili su apey ran
ebmepmeputi, ne iyan din meana ne neawa en ke menge sala dan.
15Temb be

diya dan ebpekeitindeg te etuvangan

dut te ebpinuuwan te edatt,

su apey egelevek dan kandin

diya te Nekebpuru ne Valey rin

te merukilem meandew.

Ne ke Eleteala ne ebpinuu ne edatli se edtuganur kandan.

16 Ne kena dan en egkevitil,

ne kena dan en ebpekeinum.
Kena dan en egkepesangan dut te meinit me andew
etawa piya engkey ne meinit.

17 Su ini se Nati te Bilibili ne kayi te etuvangan

te ebpinuuwan dut te edatt,

ne sikandin se edtuganur kandan,

wey ebpeneheewit kandan diya te ebpuunan te menge wayig
ne ebpekevehey te umur ne wara edtemanan din.

Ne ke Eleteala ne id-awa din ke kemutuwan dan

ne kena dan en ebpekesinehew.”

In-awa dut te Nati te Bilibili ke Ikepitu ne Tuus
ne Impereket dut te Midlulun ne Kelatas

8 1Dutun ne in-awa dut te Nati te Bilibili ke ikepitu ne tuus ne
impereket dut te midlulun ne kelatas. Neipus ara ne mibpeeneng-
eneng ke langun ne riya te langit lusud te tenga te uras. 2 Ne nekita ku
ini se pitu ne suluhuen te Eleteala ne ed-itindeg diya te etuvangan din, ne
ruen budyung ne imbehey rut te uman seveka kandan.
3Ne ruen pa ruma ne suluhuen te Eleteala ne nekita ku ne mid-ewit te
bulawan ne edtehuan te rukut, ne nekeuma sikandin ne mid-itindeg diya

te uvey rut te ebpelengesaan te menge binatang ne ibehey ran diya te
Eleteala. Ne ruen dekela ne rukut ne imbehey kandin su edtutungen su
apey ke meemut ne ngareg din ne ebped-umanen dut te kebpengeningeni
te menge etew ne mibperetiyaya te Eleteala. Ne edtutungen ini riya te
ebpelengesaan ne mibeelan ne bulawan keta te etuvangan te ebpinuuwan
dut te edatti. 4Dutun ne ini se evel te rukut ne midtutung dut te

suluhuen ne ed-itindeg diya te etuvangan te Eleteala ne mibpevaya

ini diya te Eleteala sereta din te kebpengeningeni dut te menge etew

ne mibperetiyaya te Eleteala. 5Dutun ne migkuwa dut te suluhuen te
Eleteala ini se edtehuan te rukut ne mid-ipenu din te baha ne ebpuun dut
te ebpelengesaan, ne in-antug din ini diya te ampew te dunya. Ne keta ne
miduruhung, ne mibpemberansi, ne migkikilat, wey midlinug.

Ini ne Mekeatag dut te Pitu ne Suluhuen te
Eleteala ne Ebperiyup te Budyung dan

6Na ini se pitu ne suluhuen te Eleteala ne neimes dan te ebperiyup dut
te budyung dan. 7Ne ini se neuna ne suluhuen te Eleteala ne mibperiyup
en te budyung din, ne netekew ne ruen midadsang diya te tana ne biyew
wey apuy ne nekesawug te lengesa. Ne netutung ke iketelu ne baad kayi
te kelibutan abpeg ke menge kayu wey ke langun ne sagbet keta.

8Ne mibperiyup en te budyung din ini se ikeruwa ne suluhuen te
Eleteala, ne ruen in-antug diya te rahat ne iring te metikang ne buvungan
ne egkeregreg. Keta ne ke iketelu ne baad dut te rahat ne nevaluy ne
lengesa, 9ne ke iketelu ne baad dut te langun ne ed-ubpa te rahat ne
minatey, ne ke iketelu ne baad te menge kapal diya te rahat ne nereetan.

10Na mibperiyup te budyung din ini se iketelu ne suluhuen te Eleteala,
ne ruen neulug ne riya ebpuun te langit ne dekela ne bituen ne neregreg
iring dut te sulli. Neulug ini riya te iketelu ne vaad ne lawa te menge
wayig wey menge tuhunan. 11 (Ke ngaran kayi te bituen ini ne neulug ne
“Mepait.”) Keta ne iketelu ne vaad dut te langun ne wayig diya te ampew
te dunya ne ebmepait, ne ruen merakel ne menge etew ne minatey su
nekeinum dan keta te wayig ne mibmepait.

12Na mibperiyup te budyung din ini se ikeepat ne suluhuen te Eleteala
ne iketelu ne vaad dut te andew ne nereetan, ne iketelu ne vaad dut te
vulan ne nereetan wey iketelu ne vaad dut te menge bituen. Keta ne
iketelu ne vaad dut te kerayag dan ne neawa. Ne merusirem ke iketelu
ne vaad dut te meandew su wara rayag te andew, ne iring ded dema
ne merusirem ke iketelu ne vaad dut te merukilem su wara en rayag te
bulan wey menge bituen.

13Ne gewii te edtengteng e pa, ne nerineg ku ke lalag dut te banug ne
edlayang diya te kewkewangan. Ne ketetelu rin leleha te merahing se
egkahi te, “Mekeyruwiru ke egketemanan dut te menge etew ne ed-ubpa

The New Testament in Ilianen Manobo of the Philippines; 1st ed. © 1989, Wycliffe Bible Translators, Inc.



675 Imperayag 8, 9

diya te ampew te dunya! Uya,” ke sikandin pa maa, “mekeandek ke
keresayan ne ebpekeuma riya te kandan keta te edahing ke budyung dut
te ini se tetelu pa ne suluhuen te Eleteala!”
1Na mibperiyup te budyung din ini se ikelima ne suluhuen te
Eleteala ne iyan ku nekita ne iring te bituen te langit ne neulug diya

te tana. Ne ruen imbehey kandin ne gunsi ne ibpuwas dut te liyang ne
ebpependiya te diralem te tana ne wara edtemanan te keralem din. 2Ne
mibpuwasan dut te bituen ini se liyang dut te tana, ne ruen midlepew
ne dekela ne evel iring te evel te dekela ne apuy. Dutun ne neelangan
ke kedsila te andew dut te mekepal ne evel ne mibmerusirem ke ampew
te dunya te evel ne midlepew dut te liyang te tana. 3Ne rutun te evel
ne ruen merakel ne tepuri ne nekeuma diya te ampew te dunya. Ne
nevehayan dan te bisa te ebpekekaid te menge etew iring dut te bisa te
selipitsipit. 4Ne intelaan kandan te kena dan dereeti ke menge sagbet, ke
menge pemulaan etawa ke menge kayu, ugaid ne iyan dan pemekeiri ke
menge etew ne wara tiyapi te Eleteala ke buked dan. 5Intuhut kandan
te kedresaya dut te menge etew lusud te lelima ne vulan, ugaid ne kena
egkepakey ne ed-imatey ran kandan. Ne ke kedresaya ran te menge etew
ne iring dut te kesakit te kegkahat te selipitsipit. 6 Ne rutun te hewii te ini
se lelima ne vulan ne egkiyug ke menge etew ne ebpatey ran en perem,
ugaid ne kena egked-ulaula. Uya, kiyug dan te ebpatey ran, ugaid ne ed-
elihu kandan ke kepatey.

7Ne ke lawa dut te menge tepuri ne iring te lawa te kuda ne ed-unturan
te etew ne ed-amung te ebunuey. Ugaid ne ke paras dan ne iring te paras
te etew, ne ruen iring te bulawan ne seluluy diya te ulu ran. 8 Ne melayat
se bulvul dan iring dut te bulvul te meritan, ne ke ngipen dan ne iring
dut te ngipen te erimaung. 9Nelepisan ke kumeng dan te iring te putew
ne limbutung. Ne kedweweheswes dut te kebpeperakpak dan ne iring dut
te kedebakdebak te merakel ne kuda ne eguyud te menge kerumata te
ed-amung te ebunuey. 1°9Ini se ikug dan ne egkahat iring dut te kegkahat
te ikug te selipitsipit. Ne kayi te kegkehat te ikug dan ne edresayen dan
ke menge etew lusud te lelima ne vulan. 11Ruen egkeunutan dan ne
mid-ewit kandan ne ke sugsuhuen dut te datu te pekaid ne si Setanas ne
egkamal dut te liyang te tana ne wara edtemanan te keralem din. Ini se
ngaran din ne si Abadan dut te kinehiyan ne Hibruhanen, ne Epuliyun
se ngaran din dut te kinehiyan ne Gerisiyanen (ne iyan din meana ne
“Ebpenderaat”).

12Na ini se neuna ne merasey ne egketemanan ne ebpekeuma dut te
menge etew kayi te ampew te dunya ne neipus en, ugaid ne ruen deruwa
pa ne merasey ne egketemanan ne ebpekeuma.

13Dutun ne mibperiyup te budyung din ini se ikeenem ne suluhuen
te Eleteala ne ruen nerineg ku ne midlalag diya te epat ne pediyulu rut

te bulawan ne ebpelengesaan diya te etuvangan te Eleteala. 14Midlalag
diya te ikeenem ne suluhuen te Eleteala, ke sikandin te, “Ibpeawa nu
ke epat ne sugsuhuen dut te datu te pekaid ne mibaku diya te dekela ne
wayig ne ed-ingaranan te Yupratis.” 15Keta ne impeawa din ini se epat
ne sugsuhuen. Impenehana ran neraan te ini ne rahun, ini ne vulan, ini
ne hewii, wey ini ne uras su apey ran meimetayi ke iketelu ne vaad dut
te langun ne menge etew te dunya. 16 Ne intarem kediey ke kerakel te
menge sundaru ran ne egkukuda, ne ke kerakel dan ne sepulti nengivu
midtakep dut te deruwa nepulli nengivu.

17Ne kayi te imperayag kediey ne nekita ku ke menge kuda wey ke
menge ed-untud ne ke paras dan ne iring kayi. Nelimbutungan ara se
ebpengukuda te meriha ne iring ke riha din te apuy, ruen meilem ne iring
dut te mepurt ne batu ne ed-ingaranan te Sapira, ne ruen mekelawag
dema ne iring dut te sendawa. Ne ke ulu rut te menge kuda ne iring te
ulu te erimaung, ne ruen egemew dut te béba dan ne apuy, evel, wey
sendawa ne egkeregreg. 18 Ne nehera ke iketelu ne vaad dut te menge
etew te dunya ibpepevaya te ini se tetelu ne ibpemekaid, ke apuy, evel,
wey ke sendawa ne egkeregreg ne migemew rut te béba te menge kuda.
19Su ruen ibpemekaid dut te menge kuda kayi te béba dan ne duen dema
diya te ikug dan, su ruen ulu diya te ikug dan ne iring dut te ulu te uled
ne ebpemekaid te menge etew.

20Ugaid ne ke nesama ne menge etew ne wara mebpatey rut te
kinepekaid te menge kuda, ne wara dan med-engked dut te meraat ne
ed-ul-ulaan dan. Wara dan dema med-engked te ebpengarap te busew
wey ke menge ledawan ne mibeelan dan te bulawan, pirak, galang, batu
wey kayu. Ne ini se ledawan ne mibpengarap dan ne kena ebpekekita,
ne kena ebpekerineg, wey kena ebpekeipanew. 21 Ne wara dan dema
med-engked te kebpengimatey ran te menge etew, ke delemetan dan, ke
kebpengingniyug dan, wey ke kebpenakew ran.

Ini ne Mekeatag te Reisek ne Kelatas ne
Migeweran dut te Suluhuen te Eleteala

1 O 1Dutun ne nekita ku ne ruma pa ne mevaher ne suluhuen

te Eleteala ne mibpenaug ne egenat te langit. Ne iring te
mibevelegkas te sehulapun, ne neterungan ke ulu rin te beluntu. Ke
buked din ne iring te ebpeneringsing ne andew, ne ke menge paa rin ne
iring dut te pelaus ne regreg. 2Diya te velad din ne migawed te reisek
ne kelatas ne neverat en. Guna su nekerena en sikandin ne ingiek din ke
kewanan ne paa rin diya te rahat, ne ke divaluy ne paa rin ne ingiek din
diya te tana. 3Ne mibmerahing se kedlalag din iring dut te ked-iniher
te erimaung. Keta te kedlalag din ne midsulian te pitu ne duruhung te
beransi. 4Neipus ke eduruhung ne idsurat ku en perem ini se nerineg ku,

ugaid ne ruen edlalag diya te langit ne nerineg ku ne egkahi te, “Kena nu
isurat ini se ibpesabut dut te pitu ne eduruhung, ugaid ne itahti nu ra te
hinawa nu!”

5Dutun ne ini se suluhuen te Eleteala ne nekita ku ne ed-itindeg diya
te rahat wey tana, ne migkayew te kewanan ne belad din. 6 Ne ruen
mevaher ne impasad din diya te Eleteala ne wara kemetayen din taman
te taman ne iyan midlimbag te langit, tana, rahat wey langun taman
ne netahu keta. Migkahi ke suluhuen te, “Kena en iya ed-ug-uheten!
7Su keta te ebperiyup en ke ikepitu ne suluhuen te Eleteala te budyung
din, ne edtumanen en dut te Eleteala ini se netaht te itungan din ne
in-eles dengan, ini se impesabut din dut te menge sugsuhuen din ne
mibpelambas te lalag din dengan.”

8 Dutun ne midlalag maa ini se nerineg ku ne edlalag kediey diya te
langit. Ke sikandin te, “Pendiya ka te suluhuen te Eleteala ne ed-itindeg
diya te rahat wey tana ne kua nu ara se deisek ne kelatas ne egeweran
din ne neverat en.”

9Ne mibpendiya a te suluhuen te Eleteala ne mibuyu ku en ke reisek
ne kelatas ne neverat en ne egeweran din. Ne migkehiyan a rin te, “Kua
nu ini ne keena nu. Meemis su iring te nanam te teneb diya te béba nu,
ugaid ne embiya ed-ivelengen nu en ne ebmepait diya te hetek nu.”

10Ne migkuwa ku ara se reisek ne kelatas diya te belad din ne migkaan
ku, ne meemis ini kayi te béba ku su iring te teneb. Ugaid ne keta te mid-
iveleng ku en, ne mibmepait kayi te hetek ku.

11Ne rutun ne migkehiyan a nikandin te, “Ibpemenudtul nu pa maa ke
Lalag te Eleteala ne impesabut din keykew mekeatag te egked-ulaula dut te
menge egkeunutan wey ke menge etew ne riya ebpuun te langun ne menge
edsusunan te menge inged ne nekebira ke paras dan wey kinehiyan.”

Ini ne Mekeatag dut te Deruwa ne Etew ne
Ebpesabut Mekeatag te Eleteala

1 1 1Neipus ara ne ruen tembu ne iring te tuked ne imbehey kediey
ne migkehiyan a te, “Pendiya ka ne tembuwa nu ke Nekebpuru
ne Valey te Eleteala wey ke ebpelengesaan keta te menge binatang ne
ibehey ran te Eleteala, ne biranga nu ke menge etew ne ebpengarap en
keta. 2Ugaid ne kena nu tembuwa ke lama dut te Nekebpuru ne Valey
te Eleteala. Beleharen su ibehey en ara diya te menge etew ne kena
Hudiyanen. Su lusud te epat nepulti wey deruwa ne vulan ne edtekutaken
dan en ara se inged ne Hirusalim, ke inged te Eleteala. 3 Ne keta te epat
nepultit wey deruwa ne vulan, ne sengivu wey deruwa nehatus wey enem
nepulll ne hewii ini, ne ruen deruwa ne etew ne edsuhuen ku keta su
apey ran ebpesabut mekeatag kediey. Ne iyan dan igkukumbala ne saku
ne tuus te iyan iya se ebpekedsendit ke menge etew ne ebpesebuten dan.”

4Na, ini se deruwa ne etew ne edsuhuen dut te Eleteala ne ebpemesabut
mekeatag kandin ne ini ke egkesuhat dut te sempita dengan mekeatag te
deruwa ne kayu ne Ulivu. Ne sikandan dema ke egkesuhat dut te sempita
mekeatag dut te deruwa ne sulti ne intaht diya te etuvangan te Eleteala
ne Kerenan dut te langun ne menge etew. 5Ne embiya ruen ebpemekaid
kandan, ne ruen apuy ne egemew rut te béba dan su apey egketutung
ke etew ne egkuntera kandan. Tembti be ed-imetayan ke piya engkey ne
ebpemekaid kandan. 6 Ne ruen gehem dan dema te ebangen te kivel su apey
kena ed-uran dut te hewii ne ebpesebutan dan ke Lalag te Eleteala. Ruen
ded dema gehem dan apey ke menge wayig ne egkevaluy ne lengesa, ne
ruen ded dema gehem dan te edresayen dan ke langun ne menge etew kayi
te ampew te dunya te biasbias ne menge keresayan piya keenu se kiyug dan.
7Ne keta te kebpekeipus dut te deruwa ne ebpemesabut te Lalag
te Eleteala, ne ruen ebpekibunti kandan ne mekeandek ne binatang
ne egemew Keta te liyang ne ebpependiya te diralem te tana ne wara
edtemanan te keralem din. Ne ini se mekeandek ne binatang se edtavan
ne ed-imatey kandan. 8 Ne ke menge bangkey rut te deruwa ne diya da
mekeireha te ralan dut te rekela ne inged ne mevantug su keta inlansang
te pinebelavag ne kayu ke Kerenan dan dengan. Ne riya te sempita
mekeatag keta ne inged, ne ed-ingaranan te Suduma wey Thiptu su ke
ulaula kayi te inged dan ne meraat iring dut te meraat ne ulaula keta
te deruwa ne menge inged. 9Merakel ne menge etew ne riya ebpuun te
langun ne inged wey langun ne bansa wey langun ne kinehiyan wey
langun ne edsusunan te menge etew ne edtengteng dan dut te deruwa
ne bangkey ne minatey en lusud te tetelu wey tenga ne hewii, ne kena
dan idtuhut ne igkeleveng. 10Su igkehalew rut te langun ne menge etew
te kelibutan su atag dut te ked-imetayi keta te deruwa. Tembu be ruen
kevurunan dan wey ruen ibpevegbehaya dan su minatey ini se deruwa
ne ebpelambas te Lalag te Eleteala, ini se puunan te kedresaya kandan.
11Ugaid ne embiya egkeipus en ke tetelu wey tenga ne hewii, ne ibpeulit
en dut te Eleteala ke hinawa ran su egkeuyag ded ne ed-itindeg. Ne
egkeandek nevenar ke langun ne menge etew ne ebpekekita kandan.
12Dutun ne egkerineg dut te deruwa ne ebpelambas te Lalag te Eleteala
te ruen edlalag te merahing diya te langit, ke sikandin te, “Kayi kew en te
langit.” Ne egkevatun dan diya te langit te edumaan te menge sehulapun,
ne egkekita ini rut te langun ne menge kuntera dan. 13 Ara da ne edlinug te
mevaher, ne ikesepulli ne baad dut te inged ne egkereetan wey pitu nengivu
ne etew se egkehera. Ne ke nesama dut te menge etew ne egkeandek
nevenar, tembl be edeyt dan te mekegehem ne Eleteala diya te langit.
141ni se kegkeipus dut te ikeruwa ne merasey ne egketemanan ne
ebpekeuma kayi te menge etew te ampew te dunya, ugaid ne ke iketelu
ne mehaan en ebpekeuma.

Mibperiyup te Budyung din ke Ikepitu ne Suluhuen te Eleteala

15Dutun ne mibperiyup te budyung din ini se ikepitu ne suluhuen te
Eleteala, ne ruen nerineg ku ne merakel ne menge suwara ne merahing
diya te langit ne migkahi te, “Egenat guntaani ne wara en duma pa ne
edatu kayi te kelibutan ke kena ke Kerenan ne Eleteala wey ke Impasad
din ne Ebperetuen te langun ne si Kristu, ne edatt sikandin taman
te taman. 16 Dutun ne ini se deruwa nepulli wey epat ne pekilukesen
ne ebpinuu diya te etuvangan te Eleteala ne midlumpeng dan ne
mibpengarap te Eleteala. 17Ne migkahi te,
Is, Kerenan ne Eleteala rey,
sikuna ra ke ebayabaya te langun.
Sikuna ne daan en te wara pa limbaha te misan engkey en,
ne sikuna pa lavew taman guntaan.
Ebpeselematan dey nevenar sikuna,
su impekita nu ke dekela ne gehem nu
ne nekerudsu ke en te edatt kayi te ampew te dunya.
18 Misan neepes nevenar ke menge kuntera nu
ne nekeuma en ke hewii te kedusa nu kandan,
wey ke hewii te kedtimbang nu
rut te ulaula te menge etew ne minatey en.
Ne nekeuma en rema ke hewii te kedlalew nu
rut te langun ne menge sugsuhuen nu ne mibpelambas te lalag nu,
ne langun ne menge sakup nu
wey langun ne ed-adat keykew,
misan mepuri mevava.
Uya nekeuma en ke hewii ne edereetan nu ke langun
ne mibaal te kederaat kayi te dunya.”
19Dutun ne nekita ku ke Nekebpuru ne Valey te Eleteala diya te langit
ne mibpuwasan, ne nekita ku keta ke baul ne ruen intahti ke menge surat
dut te impasad te Eleteala diya te menge etew rin dengan. Netekew ne
egkesuvid se kilat, ne miduruhung, ne mibpemberansi, ne midlinug, wey
mid-uran te biyew ne mekepal.

Ini ne Mekeatag dut te Meritan wey Tendayag

1 2 1Keta ne ruen dekela ne tuus ne mekegeyip ne nekita ku riya te
langit. Su ruen meritan ne nekita ku ne iring te mibevelegkas
te andew ne ed-itindeg diya te bulan, ne ruen seluluy rin ne sepulti wey
deruwa ne bituen. 2 Mehingey sikandin ne nekeerang su ebeliliten en.
3Ne ruen seveka maa ne dekela ne tuus ne mekegeyip ne nekita ku riya
te langit. Ruen dekdekela ne meriha ne tendayag ne pitu se ulu rin wey
sepult se sidung din ne diya te uman seveka ne ulu rin ne ruen seluluy

rin. 4Ne midrapey kayi te ikug din ke iketelu ne baad ne menge bituen
diya te langit, ne in-antug din diya te ampew te dunya. Ne ed-it-itindeg
diya te sineruwan te meritan ne mehaan en ed-anak su egkaan dut te
bata embiya egemew en. 5Ne mid-anak ke meritan te meama, ugaid
ne wara mekaan dut te tendayag ke vata su migégeenan geweri dut te
Eleteala ne mibatun din diya te ebpinuuwan din te edatt diya te langit.
Su sikandin se ebperetuen dut te langun ne menge etew te ampew te
dunya, ne wara ebpekegaga ne ed-atu kandin su mevaher se kedatt din.
6 Ne mibpelahuy ke meritan diya te tana ne kena egkeubpaan te etew su
keta ne ruen ed-ubpaan din ne mibpenehana te Eleteala kandin. Keta
ne sikandin ne edtugenuren te Eleteala lusud te sengivu wey deruwa
nehatus wey enem nepultl ne hewii.
7Dutun ne ruen gira diya te langit. Si Miguel, ke seveka ne egkeunutan
dut te menge suluhuen te Eleteala, wey ke menge ruma rin ne menge
suluhuen se mibpevunuey dut te tendayag. Ne mibpekibunti dema ini se
tendayag wey ke menge sakup din. 8 Ugaid ne netevanan dan ne impeawa
dan en diya te langit. 9Su in-antug dan diya te ampew te dunya ini se
rekela ne tendayag wey langun ne sakup din. Su ini se tendayag ne ara
se engkungkun ne uled te rengdengani ra nevenar ne ed-ingaranan ki
Setanas ke datt te pekaid, ne metau ne edlimbung te langun ne menge
etew kayi te ampew te dunya.
10Dutun ne ruen nerineg ku ne midlalag te merahing diya te langit ne
migkahi te,
“Ini en ke hewii te kebpeliyu rut te Eleteala te langun ne menge
etew,
ne impekita en te Eleteala ke gehem din te edatu.
Ne iring ded dema ke Impasad din ne Ebperetuen te langun,
ne impekita ke baher din te edatt.
Su impeawa din si Setanas diya te langit,
ara se egkuntera te menge ruma ne mibperetiyaya diya te dunya,
su merukilem meandew ne edsumbung kandan
diya te etuvangan te Eleteala.
11 Ugaid ne ke menge mibperetiyaya te Eleteala
ne midtevanan dan ara se edsumbung kandan
impepevaya dut te lengesa ni Hisus
ke ed-ingaranan te Nati te Bilibili
ne mid-imetayan diya te pinebelavag ne kayu.
Uya, midtevanan dan si Setanas
impepevaya dut te benar ne penurt
ne ibpemenudtul dan.
Ne wara dan menuhuni ke umur dan
misan ibpatey ran su atag dut te kebperetiyaya ran.

12 Tembu be sikiyu ke langun ne ed-ubpa diya te langit,

ne egkehalew kew su impeawa si Setanas!

Ugaid ne egkeyruwan kew ne ed-ubpa diya te tana wey rahat

su in-antug en si Setanas diya te keniyu!

Ne neepes nevenar sikandin su netuenan din

te mehaan en egkepupus ke hewii rin

te ebaal te meraat.”

13Keta te netuenan dut te tendayag te impeawa en sikandin diya te

langit ne in-antug kayi te tana ne midlayas din ke meritan ne mid-anak
te bata ne meama. 14Ugaid ne ini se meritan ne ruen imbehey te Eleteala
kandin ne deruwa ne pakpak te dekela ne banug su apey ebpekelayang
sikandin diya te ed-ubpaan ne impenehana kandin diya te tana ne kena
egkeubpaan te etew. Su riya ne kena egkesaut sikandin dut te tendayag
su edtugenuren te Eleteala lusud te tetelu wey tenga ne rahun. 15Ne ini
se tendayag, ne mibpehemew te rekela ne wayig diya te béba din su apey
egkeanud ara se meritan. 16 Ugaid ne ke tana se midtavang dut te meritan
su migintaang ini se tana ne keta midsenep ke wayig ne riya ebpuun te
beéba te tendayag. 17Tembt be dekdekela se kegkeepes dut te tendayag
kayi te meritan, ne mibayaan din ke ruma ne inenakan dut te meritan su
ebpekibunti kandan. Ne ini se menge inenakan dut te meritan ne ini ke
menge etew ne eduma dut te insuhti te Eleteala wey meilut se kegawed
dan dut te benar ne impenurt ni Hisus. 18 Neipus ara ne mibpendiya ke
tendayag te beyvey te rahat ne mid-it-itindeg keta.

Ini ne Mekeatag dut te Deruwa ne Mekeandek ne Binatang

1 3 1Neipus ara ne ruen nekita ku ne mekeandek ne binatang ne
mibpantew riya te rahat. Ruen sepulit ne sidung din wey pitu

ne ulu rin. Ne diya te uman seveka ne sidung din ne ruen seluluy rin,

ne diya te uman seveka ne ulu rin ne ruen meraat ne menge lalag ne

idsumpalit te Eleteala ne insurat keta. 2Ne ini se mekeandek ne binatang

ne nekita ku ne iring dut te paras te dekdekela ne tinggalung ne ed-

ingaranan te liyupardu. Ugaid ne ke paa rin ne nekevira su iring te paa

te binatang ne ed-ingaranan te biyir, ne ke béba din ne iring te béba dut

te erimaung. Ne ke tendayag se mibehey kayi te mekeandek ne binatang

te gehem din, ke edetuan din wey ke kebayabaya din te edatti. 3 Diya

te seveka ne ulu rut te mekeandek ne binatang ne ruen dekela ne tulak

din su nepelian te ibpatey rin, ugaid ne neulian en. Tembu be negeyip

ke langun ne menge etew te ampew te dunya, ne miduma ran keta te

binatang. 4Ne mibpengarap dut te langun ne menge etew ke tendayag su

sikandin se mibehey te kebayabaya dut te mekeandek ne binatang. Ne

mibpengarap dan dema ke mekeandek ne binatang, ke sikandan te, “Wara

ebpekerepeng kayi te mekeandek ne binatang! Wara ebpekeatu kandin!”

5Ne lusud te epat nepultt wey deruwa ne vulan ne midtuhutan dut
te Eleteala ara se mekeandek ne binatang te edatli wey edantal te
hinawa rin ne edsumpalit te Eleteala. 6 Uman egkeveka se beba din ne
edsumpalit te Eleteala wey ke ed-ubpaan te Eleteala diya te langit wey
langun ne sakup te Eleteala ne ed-ubpa diya te langit. 7”Ne midtuhutan
dema te Eleteala te ked-atu dut te mekeandek ne binatang kayi te menge
sakup din ne ebpeketalew kandan. Ne midtuhutan te Eleteala te ruen
kebayabaya dut te mekeandek ne binatang te edatu te langun ne menge
etew diya te langun ne menge inged ne nekebira se kinehiyan wey paras
dan. 8Sikandin se ebpengerapan te langun ne menge etew te ampew
te dunya ne wara ngaran din ne insurat diya te riberti ne nesuratan te
menge ngaran te langun ne menge etew ne mibehayan te umur ne wara
edtemanan din. Ini se ribertt ne midsuratan dut te Nati te Bilibili ne
mibpeimatey, ne ini ne insurat din en neraan te wara pa limbaha ini se
kelibutan.
9Ttaan niyu ke telinga niyu ne pemineg kew.
10 Ke etew ne ibpepevaya te Eleteala te egkesigkem,
ne edsigkemen iya.
Ne ke etew ne ibpepevaya te ebpatey te sundang,
ne sundang iya se ibpatey rin.
Tembu be langun tew ne sakup te Eleteala ne iyan iya se edtigker kiyu te
keresayan wey idsarig ke egked-ulaula tew te Eleteala.
11Ne ruen ded maa mekeandek ne binatang ne nekita ku ne migemew
riya te tana. Ruen deruwa ne sidung din iring dut te sidung te bilibili,
ugaid ne ke lalag din ne iring dut te kedlalag te tendayag. 12Ne
migeheluan din ke kebayabaya dut te neuna ne mekeandek ne binatang
ne iyan midsuhu kandin. Mibpehes din ke langun ne menge etew te
ampew te dunya te ebpengarap dan dut te neuna ne mekeandek ne
binatang, ara ne nepelian te ibpatey rin ugaid ne neulian en. 13Ruen
merakel ne mekegeyip ne ed-ul-ulaan ne mibeelan dut te ini se ikeruwa
ne binatang su misan apuy ne ebpuun te langit ne impeuran din ne
nekita rut te langun ne menge etew. 14Ne sabap dut te mekegeyip
ne ed-ul-ulaan ne mibpeveelan kandin dut te neuna ne binatang, ne
nelimbungan din ke langun ne menge etew kayi te ampew te dunya.
Keta ne insuhtt din kandan te ebaal te ledawan ne ebpekeiring te paras
dut te neuna ne mekeandek ne binatang ne ebpengerapan dan, ara se
binatang ne nepelian te sundang ugaid ne neulian en. 15Ne ini se ikeruwa
ne mekeandek ne binatang ne mibehayan te gehem te ebpekegihinawa
ke ledawan te paras dut te neuna ne mekeandek ne binatang. Tembu
be ebpekelalag ke ledawan ne insuhtut din te ebpeimatey ke langun ne
kena ed-arap kandin. 16 Ne mibpehes dema dut te ikeruwa ne binatang
ke langun ne menge etew te ebpetiyap kayi te kewanan ne velad dan

etawa riya te buked dan misan mepurlt mevava ne menge etew, kewasa
wey ayuayu, uripen etawa kena. 17Su wara etew ne ebpekepemasa etawa
ebpekepemendehang embiya kena dan ed-una te ebpetiyap te ngaran dut
te neuna ne mekeandek ne binatang etawa ke rumiru ne tuus te ngaran
din.

18Tyan da ebpekesabut dutun ne ke etew ne mibehayan te Eleteala
te metampas ne itungan. Ne ke etew ne metampas se itungan din ne
egketuenan din ke meana dut te rumiru te ara se mekeandek ne binatang
su ngaran ara te etew, ne ara se rumiru rin ne enem ne hatus wey enem
nepultt wey enem.

Ke Nati te Bilibili wey ke Mehatus wey Epat Nepului wey
epat Nengivu ne Menge Etew ne Impeliyu Rin

1 4 1Neipus ara ne nekita ku ke mid-ingaranan te Nati te Bilibili

ne ed-it-itindeg diya te buvungan te Siyun. Ne ruen ruma rin
ne mehatus wey epat nepulll wey epat nengivu ne menge etew ne ruen
insurat diya te buked dan ke ngaran dut te Nati te Bilibili wey ke ngaran
dut te Eleteala ke Amey rin. 2Ne ruen nerineg ku ne edlalag diya te langit
ne iring dut te dehuus te dekela ne wayig te sampew wey iring dema dut
te eduruhung te beransi. Ne ara se suwara ne nerineg ku ne iring dema
dut te meupiya ne ebpeminehen te merakel ne egkevit te harpa. 3Na ini
se mehatus wey epat nepulti wey epat nengivu ne menge etew ne riya
mid-itindeg te etuvangan te ebpinuuwan te ebpinuu ne edati wey ke
epat ne nelimbag wey ke menge pekilukesen. Ne migkanta ran te behu
ne kanta ne sikandan da se metau ne ed-iring keta te behu ne kanta su
sikandan ke impeliyu rut te Nati te Bilibili te sala dan diya te ampew
te dunya. 4Ne ini se menge etew ne metilak se ulaula ran su wara dan
mebpengingniyug ne wara dan med-esawa. Ne edurumaruma ran dut
te Nati te Bilibili te piya endei ebpesinaru. Impeliyu ran nikandin dut te
sala dan diya te ampew te dunya, ne sikandan ke neuna ne ibehey riya
te Eleteala wey riya te Nati te Bilibili iring dut te edsewitan ne parey.
5Ne wara tartt ne migemew te béba dan, ne wara ded dema ne igkesawey
kandan.

Ini se Migkahi rut te Tetelu ne Suluhuen te Eleteala

6Neipus ara ne ruen pa suluhuen te Eleteala ne nekita ku ne edlayang
diya te kewkewangan ne ebpemenudtul dut te Meupiya ne Tudtul.
Ibpemenudtul din ini te wara kegkepupus din diya te langun ne menge
etew dut te ampew te dunya piya engkey ne edsusunan ne menge etew,
piya engkey ne bansa, piya engkey ne kinehiyan te menge etew, wey piya
endei ne menge inged. 7Ne midlalag sikandin te merahing se egkahi te,
“Edati niyu ke Eleteala wey deyua niyu ke gehem din su nekeuma en ke

hewii te edtimbangen din ke menge ulaula rut te langun ne menge etew.
Pengarap kew kandin ke midlimbag te langit, tana, rahat wey menge
wayig.”

8Keta ne ruen ikeruwa ne suluhuen te Eleteala ne nekita ku ne migkahi
te, “Na, nereetan en! Nereetan en ini se dekela ne inged ne ed-ingaranan
te Bebilunya! Su mid-ewit din ke langun ne menge etew te ampew te
dunya te ed-inum te binu rin ne ebpeketevereg su tuus ini te meredsik ne
ed-ul-ulaan din su mid-ubpaan en te karang ini se inged.”

9Na ruen iketelu ne suluhuen te Eleteala ne nekita ku ne neketundug ne
midlalag te merahing se egkahi te, “Embiya ruen etew ne ebpengarap dut
te binatang wey ke ledawan ne iring te paras din, ne embiya ebpetiyap
sikandin dut te tuus te binatang diya te buked din etawa belad din, 1°ne
ebpeinumen din dut te mepait ne binu ne ware nekesawug ne wayig. Ne
ini se mepait ne binu ne tuus te dekela se kegkeepes te Eleteala. Uya, piya
engkey ne etew ne ebpengarap dut te binatang ne sikandin ne edresayen
diya te apuy neraka wey sendawa ne egkeregreg, ne ke Nati te Bilibili wey
ke menge suluhuen te Eleteala ne edtengteng keta te egked-ulaula. 11 Ne
ini se apuy ne edrasey kandan ne egkeregreg taman te taman. Ne ini se
keresayan dan te merukilem meandew ne kena egkeawa su mibpengarap
dan ke binatang wey ke ledawan ne mibeelan dan ne iring te paras din,
ne mibpetiyap dan dema dut te tuus te ngaran te binatang.”

12Tembu be sikiyu ne menge sakup te Eleteala ne eduma en te suht din
wey egeweran te mevaher ke kebperetiyaya niyu ki Hisus, ne iyan iya se
tigkeri niyu se keresayan.

13Ne keta ne ruen suwara diya te langit ne nerineg ku ne edlalag
kediey ne migkahi te, “Isurat nu ini: Igenat guntaani ne egkehalew ke
menge etew ne ebpatey embiya mibperetiyaya en ki Hisus ke Kerenan.

“Benar iyan,” ke migkahi te Kedesenan ne Ebpetuntul te Menusiya.
“Egkehalew ran su ebpekeimeley ran dut te mepasang ne helevek dan su
ruen lalew ran dut te meupiya ne mid-ulaula ran.”

Ini ne In-upama Mekeatag dut te Ked-ehani kayi te Ampew te Dunya

14Na nekita ku ke meputi ne sehulapun ne ruen mibpinuu keta ne iring
te paras te menusiya. Midseseluluy te bulawan ne migawed te meharang
ne garab. 15Ne ruen ruma pa ne suluhuen te Eleteala ne migemew rut te
Nekebpuru ne Valey te Eleteala ne mibmerahing se suwara rin te edlalag
te mibpinuu diya te sehulapun se egkahi te, “Garab ke en su neuma en ke
hewii te ked-ehani su iring te pareyanan ne melutl en ini se kelibutan.”

16 Dutun ne midsuyaver te garab din ini se suluhuen te Eleteala ne
mibpinuu diya te sehulapun ne mid-ehani rin ini se kelibutan.

17Na ruen ruma pa maa ne suluhuen te Eleteala ne migemew rut
te Nekebpuru ne Valey te Eleteala ne ruen dema meharang ne garab

din. 18 Ne ruen pa ruma ne suluhuen te Eleteala ne migemew dut te
ebpelengesaan diya te Nekebpuru ne Valey te Eleteala ne sikandin

se ebantey te apuy keta. Ne midlalag te merahing ne suwara diya te
suluhuen te Eleteala ne migawed te meharang ne garab se egkahi te,
“Garab ke en ne eheniya nu ke livas dut te pemulaan ne ed-ingaranan te
paras diya te kelibutan su nelutuan en.” 19Ne mibpendiya ini se suluhuen
te Eleteala se egarab dut te paras diya te kelibutan, ne intahti din diya te
mibeelan ne edtehuan te egkekeres te bahas te paras su tuus ini te kedusa
te Eleteala ne ebpekeuma riya te menge etew ne egkuntera kandin. 20 Ne
ini se edtehuan te egkekeres ne bahas te paras ne riya te liyu te inged.
Ne ruen lengesa ne midtuda keta iring te dalem ne nekeuma te tetelu
nehatus wey deruwa nepull ne kilumitru, ne ke keralem din ne senge
meyterli wey tenga.

Ke Pitu ne Suluhuen te Eleteala ne Ed-ewit te Pitu
ne Susun ne Keresayan dut te Menge Etew

1 5 1Keta ne ruen duma pa maa ne tuus ne mekegeyip nevenar ne

nekita ku riya te langit. Ruen pitu ne suluhuen te Eleteala ne
ed-ewit te pitu ne susun ne idrasey ran te menge etew. Ne embiya egked-
ulaula ini ne ini en ke ketepusan te kedusa te Eleteala te menge etew dut
te ampew te dunya.

2Dutun ne ruen nekita ku ne iring te ranew ne metingew nevenar

su iring en te pehelungan, ugaid ne nekedsawug te apuy. Ne nekita ku
rema keta ke langun ne menge etew ne neketavan dut te mekeandek ne
binatang, su wara dan mebpengarap kandin ne wara dan mebpengarap
te ledawan ne iring dut te paras din, ne wara dan dema mebpetiyap te
tuus ne rumiru te ngaran din. Ne ebpengitindeg dan diya te beyvey te
ranew ne metingew, ne ruen egkeviten dan ne ke ed-ingaranan te harpa
ne imbehey kandan te Eleteala. 3Ne egkanta ran te bayuk ni Moises ini
se miduma te Eleteala rengan, wey ke bayuk dut te Nati te Bilibili, ke
sikandan te,

“Is Eleteala ne Kerenan dey

ne rekela se kebayabaya nu.

Langun ne ed-ul-ulaan nu ne rekdekela wey mekegeyip.

Sikuna se edatt dut te langun ne menge inged,

ne metidtu wey nekesuhat ke langun ne ed-ul-ulaan nu.

4 Is Kerenan, sikuna ke ed-edatan

wey edeyuen dut te langun ne menge etew

su sikuna ra ke ed-ulaula te metidtu nevenar.

Tembu be ke menge etew diya te langun ne menge inged

ne ed-uvey keykew ne ebpengarap,

su impekita nu en kandan

ke langun ne mid-ulaula nu ne metidtu nevenar.”

5Neipus ara ne nekita ku ne nepuwasan ini se Nekebpuru ne Valey
te Eleteala diya te langit, ne nekita ku diya te lusud te ruhu ne tuus te
ke Eleteala ne dutun. 6 Keta ne nekita ku ne midlihawang ini se pitu ne
suluhuen te Eleteala ne ed-ewit te pitu ne susun ne idrasey ran te menge
etew. Mibevelegkas dan te mémeputi ne velegkas ne ebpeneringsing, ne
inselauy ran te kumeng dan ke vulawan. 7Guna su nekelihawang dan
en ne ruen seveka rut te ara se epat ne nelimbag ne mibehey te pitu ne
bulawan ne lediya diya te pitu ne suluhuen te Eleteala. Ne ini se pitu
ne lediya ne nepent te kegkeepes te Eleteala ne kena ebpatey taman te
taman. 8 Neipus ara ne nepentipent te evel ini se Nekebpuru ne Valey
te Eleteala su atag dut te raman te Eleteala wey ke gehem din. Ne wara
ebpekelusud diya te Nekebpuru ne Valey te Eleteala taman te kena
egkeipus ke pitu ne kedresaya te menge etew ne mid-ewit dut te pitu ne
suluhuen te Eleteala.

Ini ne Mekeatag te Ked-ula dan dut te Pitu ne Bulawan
ne Lediya ne Netehuan te Kegkeepes te Eleteala

1 6 1Rutun ne ruen nerineg ku riya te Nekebpuru ne Baley te Eleteala
ne midlalag diya te pitu ne suluhuen te Eleteala. “Pendiya kew
te ampew te dunya,” ke sikandin, “ne ulai niyu ini se intahu te pitu ne
bulawan ne lediya su ini ke kegkeepes te Eleteala.”
2Na mibpendiya ini se neuna ne suluhuen te Eleteala ne mid-ulaan din
ke idrasey ne netahu dut te lediya din diya te tana. Keta te ked-ula din ne
langun ne menge etew ne netiyapan te tuus te ngaran dut te mekeandek
ne binatang wey langun ne mibpengarap te ledawan ne iring te paras din
ne midtuvuan te tepal ne memawu wey mesmesakit.
3Iring ded dema ke ikeruwa ne suluhuen te Eleteala ne mid-ulaan
din ke idrasey ne netaht te lediya din diya te rahat. Keta ne nevaluy ke
rahat ne iring te lengesa te etew ne nevunt, ne langun ne netaht keta ne
mibpematey.
4Na ini se iketelu ne suluhuen te Eleteala ne mid-ulaan din ke idrasey
ne netaht te lediya din diya te menge wayig wey menge tuhunan, ne
nevaluy ne lengesa. 5Ne nerineg ku ke lalag dut te suluhuen te Eleteala
ne edtuganur te menge wayig ne migkahi te,
“Is, Eleteala, sikuna ra ke ed-ulaula te metidtu nevenar.
Sikuna ne daan en te wara pa limbaha ke misan engkey en,
ne kemulu pa sikuna taman guntaan,
ne ke kedusa nu ne nekeuma kayi te ini ne menge etew
ne metidtu nevenar.
6 Su sikandan se mibpeimatey dut te menge etew
ne mibperetiyaya keykew,

wey ke mibpelambas te Lalag nu rengan.
Tembu be lengesa se ibpeinum nu kandan guntaan
su ini se edait ne idsuli kandan.”

7Ne ruen pa maa nerineg ku ne edlalag diya te ebpelengesaan te menge
binatang ne ibehey te Eleteala ne migkahi te,

“Uya, Kerenan ne Eleteala, ne ruen dekdekela ne kebayabaya din,
ini se kedusa nu te menge etew
ne nekesuhat wey metidtu nevenar.”

8Na ini se ikeepat ne suluhuen te Eleteala ne mid-ulaan din diya
te andew ke idrasey ne netahu te lediya din. Tembti be mibmémeinit
nevenar ke andew ne ebpeketutung dut te menge etew. 9Ne netutung
dan dut te mémeinit nevenar ne andew ne midsumpalit dan ke Eleteala
su sikandin se ebayabaya keta te kedresaya kandan. Ugaid ne wara dan
med-engked dut te meraat ne ed-ul-ulaan dan, ne wara dan dema med-
adat se Eleteala.

10Na ini se ikelima ne suluhuen te Eleteala ne mid-ulaan din ke idrasey
ne netaht te lediya din diya te ebpinuuwan te mekeandek ne binatang
ne ebpinuu se edatti. Netekew ne mibmerusirem ke langun ne inged ne
edetuan din. Ne ini se menge sakup din, ne nengekahat dan ke dila dan
su atag dut te keresayan ne nekeuma diya te kandan. 11 Ne midsumpalit
dan ke Eleteala diya te langit su atag dut te mesakit ne neheram dan wey
atag dut te tepal dut te lawa ran. Ugaid ne wara dan med-engked dut te
meraat ne mid-ulaula ran.

12Na ini se ikeenem ne suluhuen te Eleteala ne mid-ulaan din ke
idrasey ne netaht te lediya din diya te dekela ne wayig ne ed-ingaranan
te Yupratis, tembu be neiratan ini se wayig su apey egkepenehana ke
ibaya te menge datli ne egenat te Edsilaan. 13Dutun ne ruen nekita ku
ne tetelu ne busew ne mekeandek ne iring te paras te bakbak. Seveka
se migemew rut te béba te tendayag, ke ikeruwa ne migemew rut te
béba te mekeandek ne binatang, ke iketelu ne migemew rut te béba te
ebpelambas te lalag ne taru ni Setanas ke datl te pekaid. 14Ini se tetelu
ne busew ne ruen gehem dan te ebaal te mekegeyip. Ne sikandan se
nesuhu dut te datu te pekaid diya te langun ne menge datu te ampew
te dunya su ibpevurun kandan ke menge sundaru su ebpekibunt dan te
Eleteala ne mekegehem embiya ebpekeuma en ke mevantug ne hewii te
kedatl din te langun ne menge etew.

15,16 Dutun ne miburun dut te tetelu ne busew ke menge datti wey ke
menge sundaru ran diya te ed-ingaranan te Armegidun te kinehiyan te
Hibruhanen.

Na midlalag si Hisu Kristu se egkahi te, “Tentenuri niyu ini. Ini se
kedlived ku,” ke sikandin, “ne iring te kebpekeuma te tekawen su wara
etew ne netau ke endei egketahti ke andew ne ebpekeuma a. Egkehalew

ke etew ne kena edlipereng keta te kedlived ku su ebpenareng kediey.
Uya, egkehalew ke etew ne mibpenehana te belegkas din se ebpenareng
kediey su apey wara kegkeyeyai rin keta te kebpekeuma ku.”

17Na ini se ikepitu ne suluhuen te Eleteala ne mid-ulaan din diya te
kewkewangan ke idrasey ne netaht te lediya din. Ne ruen merahing
ne suwara ne nerineg ku ne riya ebpuun te ebpinuuwan dut te edatu
diya te Nekebpuru ne Valey te Eleteala diya te langit ne migkahi te,
“Nepupus en!” 18 Dutun ne migkikilat ne miduruhung ne mibpemberansi
ne midlinug te mevaher. Wara etew ne nekeheram te linug ne iring keta
egenat da dut te kinelimbaha te Eleteala te menge etew su newaleng ke
tana te mevaher. 19Ne ke rekela ne inged ne Bebilunya ne migintaang
ke tana te tetelu ne vaad, ne langun dema ne menge inged te ampew te
dunya ne nereetan en. Uya, wara melipati te Eleteala ke meraat ne ed-ul-
ulaan dut te menge etew te inged ne Bebilunya, tembti be ibpeinum din
kandan ke binu diya te bast din ne tuus te kegkeepes din su midusa rin
sikandan te mevaher. 20 Langun ne menge punul riya te rahat ne waré
en, ne ke menge buvungan ne nengetempag. 21 Ne mid-uranan ke menge
etew te derekela ne biyew, ne menge lelima nepuli ne kilu se kevehat
dut te uman senge timan. Dutun ne nasi midsumpalit dut te menge etew
ke Eleteala su midrasey kandin te derekela ne biyew ne idusa te Eleteala
kandan.

Ini ne Mekeatag dut te Mevantug ne Tengerihen ne Meritan

1 '7 1Keta ne ruen seveka rut te pitu ne suluhuen te Eleteala ne mid-
ewit te menge lediya ne mid-uvey kediey ne migkahi te, “Kayi

ke en su ibpekita ku keykew ke kedusa te Eleteala keta te mevantug
ne tengerihen ne meritan ne ed-ubpa keta te inged ne ruen merakel ne
wayig. 2Ne mibpengingniyug kandin ke langun ne menge datt dut te
ampew te dunya, ne langun ne menge etew dut te ampew te dunya ne
mibpeewit dema kandin kayi te binu rin ne mibpearig kandan.”

3Dutun ne midlumunan a dut te Kedesenan ne Ebpetuntul te
Menusiya ne mid-ewit a rut te suluhuen te Eleteala diya te tana ne
kena egkeubpaan te etew. Keta ne ruen nekita ku ne meritan ne ed-
untud te meriha ne binatang, ne pitu se ulu rin ne sepult ke sidung
din. Ne riya te lawa dut te mekeandek ne binatang ne ruen merakel ne
lalag ne insurat keta ne edsumpalit te Eleteala. 4Ne ini se meritan ne
mibevelegkas te meriha wey mehuridtem ne iring te belegkas te bai, ne
ruen indayandayan te lawa rin ne mibeelan ne bulawan wey mepuru
ne menge batu wey pirlas. Ne ruen migeweran din ne bulawan ne bast
ne nepent te meraat wey meredsik ne ulaula rin dut te kebpenarig din.
5Diya te buked din ne ruen insurat ne menge lalag ne ruen meana rin ne
in-eles se egkahi te,

“Bebilunya ke inged ne mevantug.
Kebpuunan te langun ne Tengerihen
wey langun ne meredsik ne ulaula
dut te ampew te dunya.”
6Ne nekita ku rema ne netevereg ini se meritan kayi te lengesa ne mid-
inum din, ini se lengesa dut te menge etew ne mibperetiyaya te Eleteala
ne mibpeimetayan din su kena dan ed-engked dut te kebperetiyaya ran ki
Hisus.
Ne keta te nekita ku ini se meritan ne neinuinu a nevenar. 7Ugaid
ne midlalag kedi ke suluhuen te Eleteala ne migkahi te, “Meambe ke
egkeinuinu ka? Na ibpesabut ku kenikew ke in-eles ne meana mekeatag
keniyan te meritan wey ke binatang ne ed-unturan din ne ruen pitu ne
ulu rin wey sepultl se sidung din. 8 Ayan se binatang ne nekita nu ne
biviyag dengan ne minatey en. Ugaid ne kena da egkeuhet ne egkeuyag
ded ne egemew rut te liyang ne wara edtemanan te keralem din. Ne keta
te kegemew rin, ne id-antug diya te apuy neraka su edusaan. Ne dutun
ne egkeinuinu ke langun ne menge etew te ampew te dunya ne wara
mekesurat ke ngaran dan diya te riberti ne ruen en insurat ne menge
ngaran te langun ne ebehayan te umur ne wara edtemanan din te wara
pa limbaha ke kelibutan. Uya igkeinuinu ran su biviyag dengan ayan se
binatang, ne minatey en, ugaid ne egkeuyag ded maa.
9“Ne iyan da ebpekesabut dutun,” ke se suluhuen te Eleteala, “ke etew
ne mibehayan te Eleteala te metampas ne itungan. Iyan in-upama dut
te pitu ne ulu te binatang ne ini ke pitu ne buvungan ne rutun ebpinuu
ini se tengerihen ne meritan. Ne kena keta da taman su iyan in-upama
maa ne ini se pitu ne datti. 10Ne lelima ran se minatey en, ne kemulu pa
edatu ke seveka guntaan, ne ke senge etew ne datit ne wara pa mebpinuu
te kedatli. Ugaid ne embiya ebpekeuma ke hewii rin te edatli ne kena
meuhet se kedatli din. 11Ne ini se mekeandek ne binatang ne biviyag
dengan ne minatey en, ne ara ke ikewalu ne datli ne duma rut te pitu ne
datu kayi te ini se pitu ne edetuan, ne keta te egkeipus din ke ikeruwa
ne kebpinuu rin te edatti ne edusaan ded dema sikandin diya te apuy
neraka.
12“Na ini se sepull ne sidung ne nekita nu ne ini ke sepulti ne datti ne
wara pa mebpinuu te kedatti, ne ebpinuu ran te edatt elin ke mekeandek
ne binatang ugaid ne mehaan da. 13Ne egkeseveka se itungan dut te sepulti
ne datli ne ebpesakup dan dut te mekeandek ne binatang ne eduma ran
dut te suhu din kandan. 14Ne ebpekibunu dan dut te Nati te Bilibili, ugaid
ne ini se Nati te Bilibili wey ke menge sakup din se edtavan kandan. Su
sikandin da ke Mepurt dut te langun ne kerenan wey sikandin se Mepurt
dut te langun ne menge datli. Ne langun ne sakup din ne ke menge etew
ne mibpemili te Eleteala ne mibpeperetiyaya wey metinumanen kandin.”

15Ne midlalag pa maa kediey ini se suluhuen te Eleteala ne migkahi
te, “Ini se menge wayig ne nekita nu ne rutun mibpinuu ke tengerihen
ne meritan, ne in-upama ini te menge etew diya te langun ne menge
inged, wey ke langun ne edsusunan te menge etew, wey ke langun ne
menge bansa, wey ke langun ne menge kinehiyan te menge etew. 16 Na
ini se sepultl ne sidung ne nekita nu ne in-upama te sepulti ne datti, ne
sikandan wey ke mekeandek ne binatang ne igkeepes dan ke tengerihen
ne meritan ne ed-ehawan dan ke langun ne kearen din taman te wara
nesama misan belegkas din, ne egkeenen dan ini se sapt din wey
ebinsulan dan sikandin. 17Ara se ed-ul-ulaan dan su behey kandan te
Eleteala ke pegitungan su apey egketuman dan ke kiyug din. Tembu
be egkeseveka se itungan dan ne ebpesakup dan dut te mekeandek ne
binatang ne eduma ran te suhti din taman te egketuman ke langun ne
migkahi te Eleteala rengan. 18 Na ini se meritan ne nekita nu ne in-upama
ini te inged ne mevantug ne iyan ebayabaya te langun ne menge datu dut
te ampew te dunya.”

Ini se Meraat ne Egketemanan dut te Inged ne Bebilunya

1 8 1Dutun ne ruen nekita ku ne ruma pa maa ne suluhuen te

Eleteala ne mibpenaug ne ebpuun te langit. Ne ini se kebayabaya
din ne rekela ne ke keluag dut te ampew te dunya ne egkerayahan te
raman din. 2Ne midlalag te merahing se egkahi te,

“Na nereetan en!

Nereetan en ini se mevantug ne inged ne Bebilunya!

Guntaani ne neubpaan te langun ne mekeandek ne menge busew,

ne neubpaan dema te meraat wey meredsik ne pepenuk.

3 Uya, ara se egketemanan din

su neewit din ke langun ne menge etew

te ebpetevereg dut te binu rin;

ne mibpearig kandan

te ed-amung te ulaula rin ne meraat.

Ne mibpengingniyug kandin ke langun ne menge datu

dut te ampew te dunya;

ne migkewasa ke menge ebpemendehang

kayi te kiyug dut te meritan

ne mepuru ke kebpemasa rin.”

4Na ruen pa ruma ne suwara diya te langit ne nerineg ku ne migkahi

te,

“Sikiyu ne menge sakup ku,

ne awa kew en keniyan te inged!

Pelahuy kew su apey kew kena ebpekeruma

te meraat ne ed-ul-ulaan keta te meritan,

su apey kew kena ebpekeragkes te kedusa ku kandin.
5 Upama ke idtambt ta ara se menge sala din,
ne egkesugkur din en ke langit su medmerakel en.
Ne wara melipati te Eleteala
ara se meraat ne mid-ulaula rin.
6 Ara se meraat ne mid-ulaula rin keniyu
ne iyan ded dema ed-ul-ulaan diya te kandin,
ugaid ne edtekepen ara se kedsulii kandin.
Ne ke bast din ne nepenti te mepait ne binu
ne impeinum din te menge etew,
ne edtekepen ara se kepait din te ibpeinum kandin
ne idledawan te kedusa te Eleteala kandin.
7 Su mibpereyudeyu sikandin ne midtuman
dut te meraat ne kiyug din,
ne ara rema se kevehat dut te keresayan wey kemutuwan
ne ebpekeuma kandin.
Su migkahi ara se meraat ne meritan
ne in-upama te ara ne inged, ke sikandin te,
‘Iring a te bai su waré en egkepemenga ku.
Kena a balu, tembu be waré en keresayan
ne ebpekeuma kayi te kedi!’
8 Ne geina te ara se pegitungan din,
tembu be egketekew ne ruen ebpekeuma diya te kandin
ne merakel ne keresayan.
Su lusud te senge andew ra
ne ruen menge daru, kemutuwan wey bitil ne ebpekeuma.
Ne edtutungen dema sikandin su dekela se gehem
dut te Kerenan ne Eleteala ne edusa kandin.”
9Na ini se menge datli dut te ampew te dunya ne mibpengingniyug
kandin wey miduma rut te meraat ne kiyug din ne ebpeninehew wey
ebpemenderawit te egkekita ran ke evel dut te ara se inged ne edtutungen
ne in-upama te tengerihen ne meritan. 10Ne ebpekeriylti dan se edsandeng
su egkeandek ke ebpekeragkes dan dut te kedusa kandin ne egkahi ran te,
“Ey mekeyruwiru ini se egketemanan nu,
sikew se mevantug wey mevaher ne inged ne Bebilunya,
su lusud da te senge uras
ne nekeuma en ke kedusa te Eleteala keykew!”
11Ne ini se menge ebpemendahang kayi te ampew te dunya ne
ebpeninehew wey ebpemenderawit dema su atag dut te kedereeti te ara
ne inged su ware en ebpemasa te menge dehangan dan. 12Uya, wara en
ebpemasa te dehangan dan ne bulawan, pirak, menge mepuri ne batu,
menge pirlas, menge saput ne meputi wey mehuridtem, menge sida,

menge meemut ne kayu, wey menge pekearen ne neveelan dut te ungal
te elipanti, pekearen dut te mepurt ne kayu, pekearen dut te galang

wey putew, wey pekearen dut te senge susun ne batu ne ed-ingaranan

te marbil. 13Ware en dema ebpemasa te ibpemendahang dan ne menge
edsusunan te peninii, menge periyemut ne ed-ingaranan te insinsu wey
mira wey frankinsin, menge binu, menge lana, menge tapung wey menge
trigu, menge sapi, menge bilibili, menge kuda wey menge kerumata, wey
menge uripen ne ibpemendahang dan.

14Ne egkahi rema ini se menge ebpemendahang keta te inged ne
in-upama te meritan ne tengerihen, ke sikandan te, “Langun ne kearen
ne migkiyuhan niyu ne midereetan en. Ini se kekewesai niyu wey ke
impereyudeyl niyu ne nereetan en dema, ne kena en egkekita maa.”

15Ne ini se ebpemendahang ne migkewasa rut te kebpemendahang
dan keta te inged ne ebpekeriyu dan se edsandeng su egkeandek ke
ebpekeragkes dan dut te kedusa kandin. Ne ebpeninehew ran wey
ebpemenderawit 16se egkahi te,

“Ey mekeyruwiru ara se egketemanan din

dut te ara se mevantug wey mevaher ne inged ne nereetan en!
Rengan ne mibevelegkas ke menge etew keta

te kumbala ne sida ne mehuridtem wey meriha.

Ne ruen indayandayan te lawa ran ne mibeelan te bulawan,
mepuril ne menge batu wey menge pirlas.

17 Ugaid ne lusud da te senge uras

ne neamin nereeti ke langun ne kekewesai rin!”

Dutun ne langun ne menge kepitan te menge kapal wey ke menge
etew ne ed-untud ketd, ne ke menge etew ne ebpenggelevek diya te
kapal abpeg dut te menge etew ne ebpenginseda diya te rahat ne
ebpekeriylti dan 18se edsandeng dut te evel te ara ne inged ne netutung
ne ebensag dan se egkahi te, “Waré en inged ne ebpekerepeng te kevaher
te ini ne inged!” 19Ne ebpemeluhu ran te lipupuk te kegkemutu ran ne
ebpeninehew wey ebpemenderawit dan se egkahi te,

“Ey mekeyruwiru ini se egketemanan din
su ini se mevantug wey mevaher ne inged ne nereetan en!
Su ini se kekewesai rin se igkewasa
rut te langun ne kemuney te menge kapal.
Ugaid ne lusud da te senge uras
ne neamin nereeti ke langun ne kekewesai rin.
20 Ugaid ne sikiyu ne ed-ubpa diya te langit,
ne egkehalew kew su nereetan en ini se inged.
Ne egkehalew rema ke sikiyu ne mibperetiyaya te Eleteala
wey sikiyu ne menge kedserihan ni Hisu Kristu
wey sikiyu ne mibpelambas te Lalag te Eleteala,

su midusa en te Eleteala ini se inged
atag dut te mid-ulaula rin ne meraat keniyu.”
21Dutun ne ruen ruma pa ne mevaher ne suluhuen te Eleteala ne
migkuwa rin ke batu ne iring dut te kerekela te gelingan ne in-antug ini
diya te rahat. Ne migkahi te,
“Iring keta se kegkereeti dut te mevantug ne inged ne Bebilunya
su egketekew egkereeti ne kene en egkekita.
22 Kené en egkerineg ini ne inged
ke egkevit te menge harpa wey ke kegkanta te menge etew,
wey ke ebpemulendag wey ebpembudyung.
Keneé en egkekita ne ruen etew ne metau
ne ebpandey te misan engkey en.
23 Ne iring ded dema ne kené en egkerineg ke gelingan.
Ne ware en rayag dut te sulli ne egkekita keta,
ne waré en egkerineg ne mehalew ne menge lalag
diya te kevurunan te kewingan.
Ini se kedusa te inged ne Bebilunya
su ke menge etew ne ebpemendahang diya te inged din
ne mevantug wey sikandan se migkewasa
dut te langun ne menge etew te ampew te dunya.
Ne ruma pa maa ne midlimbung dan te kedwelweliyan dan
dut te langun ne menge etew te ampew te dunya.
24 Edusaan ke menge etew dut te inged ne Bebilunya
su sikandin se mibpeimatey
dut te menge ebpelambas te Lalag te Eleteala
wey ke menge sakup din.
Uya su rutun ne egkekita ke lengesa
rut te langun ne mibperetiyaya te Eleteala
ne mibpeimatayan atag dut te kebperetiyaya ran
te Eleteala diya te ampew te dunya.”
19 1Dutun ne ruen nerineg ku ne iring te kehurub te denda ne
menge etew diya te langit se egkahi te,
“Edeyuen tew ke Eleteala,
su sikandin da se ibpurt tew,
uya, sikandin da se ruen dekela ne gehem din,
ne sikandin da se ebpeliyu keyta rut te sala tew.
2 Su ini se kegkukum din ne metidtu wey egkeserihan.
Ne midusa rin ayan se mevantug ne tengerihen ne meritan,
su mibpearig sikandin te langun ne menge etew te dunya
te ebpeamung te meraat ne ed-ul-ulaan din.
Midusa en sikandin te Eleteala,
su mibpeimetayan din ke menge etew

ne miduma en te Eleteala.”
3 Ne mibensag dan maa se egkahi te,

“Edeyuen tew ke Eleteala,

su ke apuy ne ebpekevinsul keniyan te inged

ne ed-evel taman te taman.”

4Keta ne midlumpeng ke deruwa nepulti wey epat ne pekilukesen wey

ke epat ne nelimbag te Eleteala su ebpengarap te Eleteala ne ebpinuu
diya te ebpinuuwan din te edatti. Ne migkahi ran te,

“Egketuman ini. Edeyuen tew ke Eleteala!”

Ini ne Mekeatag te Kevurunan te Kewingan dut te Nati te Bilibili

5Dutun ne ruen midlalag diya te uvey te ebpinuuwan te Eleteala ne
edattt ne migkahi te,
“Deyua niyu ke Eleteala tew,
langun niyu ne eduma te Eleteala tew,
ne langun niyu ne ed-adat kandin misan ke mepurti mevava,
deyua niyu sikandin!”
6Ne ruen nerineg ku ne iring te kehurub te denda ne menge etew su
iring ke suwara ran te kedehuus te dekela ne wayig, ne iring dema dut te
ebpemberansi. Ne migkahi ran te,
“Edeyuen tew ke Eleteala,
su ini se Kerenan ne Eleteala tew
ne iyan edatu te langun.
7 Egkehalew ki ne edeyuen tew ke Eleteala,
su ke kewingan te Nati te Bilibili ne nekeuma en.
Ne ini se raha ne ebpengesawaan
ne ini ke menge etew ne mibperetiyaya kandin
ne mibpegadir en.
8 Ne ruen imbehey kandin ne belegkas ne mepmeputi wey mesihey
ne mepmeputi wey mesihey te ebpengesawaan.”
(Ne iyan meana dut te mepmeputi ne belegkas din
ne ke metidtu ne ed-ul-ulaan te menge etew
ne mibpesakup te Eleteala.)
9Ne migkehiyan a keta te suluhuen te Eleteala, ke sikandin te, “Isurat nu
ini. Langun ne menge etew ne impemetelavuk keta te kewingan te Nati te
Bilibili ne mehalew ran nevenar.” Ne migkahi pa maa sikandin te, “Ini ke
benar ne menge lalag te Eleteala.”
10Ne midlumpeng ad diya te sineruwan din su ebpengarap a kandin.
Ugaid ne midawey a nikandin se egkahi te, “Kena ka ebpengarap kediey.
Iyan dait ne ebpengerapan nu ne ke Eleteala ra su siaken ne seveka a ne
sugsuhuen te Eleteala iring kenikew wey ke menge ruma nu ne eduma
rut te benar ne tuluuwen ne impesabut ni Hisus.”

Su ini se benar ne tuluuwen ne impesabut din ne ini rema ke impenuru
dut te ebpelambas te Lalag te Eleteala.

Ini ne Mekeatag dut te Etew ne Ed-untud dut te Meputi ne Kuda

11 Neipus ara ne nekita ku ke langit ne nepuwasan ne ruen keta meputi
ne kuda. Ne iyan ngaran dut te mid-untud keta ne si Kedserihan wey
si Benar su ini se kegkukum din ne metidtu ne ini se ked-atu rin dut
te menge kuntera din ne metidtu red dema. 12Ini se mata rin ne iring
te apuy ne egkeregreg, ne ruen seluluy rin ne merakel. Ne ruen dema
ngaran ne insurat diya te kandin, ugaid ne ke meana keta ne iyan da
sikandin netau. 13Ne ini se belegkas din ne iring te in-ered diya te
lengesa, ne ke ngaran din ne “Lalag te Eleteala.” 14Langun dan ne diya
te langit ne ebpeninundug kandin iring te menge sundaru ne edtinundug
dut te mepurt dan. Ne ebpenguntud dan dema te meputi ne menge kuda,
ne mibpengbevelegkas dan te memeputi ne velegkas ne mesihey. 15Ne
ini se edtunduhen dan ne ruen migemew te béba din ne meharang ne
sundang, ne ara se metarem din su apey edtavan sikandin dut te etew
diya te langun ne menge inged te ampew te dunya ne egkuntera kandin.
Ne ini se kebayabaya din kandan ne mevaher su kena egkepakey ne kena
edumaan ke langun ne menge lalag din. Ne ini se egkuntera kandin
ne edusaan din iring dut te etew ne egkeres te paras su ebaal te binu,
su ibpekita rin ke rekela ne kegkeepes te Eleteala ne iyan ke rekela se
kebayabaya din. 16Iyan insurat diya te kumbala din wey diya te buvun
din ne,

“Datu dut te langun ne menge datu
wey Mepuru dut te langun ne ruen bayabaya din.”

17Keta ne midlingaka a ne ruen suluhuen te Eleteala ne nekita ku ne
ed-itindeg diya te andew. Ne mibmerahing se ked-umew rin te langun
ne menge pepenuk ne riya edlayang te kewkewangan, ke sikandin te,
“Sikiyu ne edsusunsunun ne menge pepenuk ne burun kew kayi su ruen
idsavud te Eleteala keniyu. 18 Burun kew ne penuktuka niyu ke sapt dut
te menge datt, menge kepitan wey menge sundaru. Penuktuka niyu rema
ke sapt dut te menge kuda wey ke menge ed-untud keta. Burun kew ne
penuktuka niyu ke sapu te langun ne menge etew, uripen se kena uripen,
mepuri se mevava.”

19Keta ne nekita ku ara se mekeandek ne binatang ke mibpantew diya
te luuk te rahat wey ara se menge datti te ampew te dunya ne edumaan
te langun ne menge sundaru ran. Ne nevurun dan su ebpekibunt dan
keta te ed-untud diya te meputi ne kuda wey ke menge sundaru rin ne
riya ebpuun te langit. 20 Guna su mibpekibuntt dan ne nesigkem ara
se mekeandek ne binatang wey ara se mibpelambas te taru ne lalag
ni Setanas ke datt te pekaid, ara se mibaal te mekegeyip ibpepevaya

dut te gehem te mekeandek ne binatang. (Su kayi te ara se ulaula

rin ne mekegeyip, ne nelimbungan din ke langun ne menge etew ne
netiyapan dut te mekeandek ne binatang wey langun ne menge etew

ne mibpengarap dut te ledawan iring te paras din.) Keta ne in-antug te
biviyag pa ara se mekeandek ne binatang wey ke ebpelambas ki Setanas
diya te apuy neraka ne egkeregreg ne sendawa. 21 Ne mid-imetayan ini se
menge sundaru rin dut te sundang ne migemew rut te béba keta te mid-
untud te meputi ne kuda. Keta ne langun ne pepenuk ne nevulung dan
dut te sapu te menge etew ne minatey.

Ini ne Mekeatag te Kegkedina ki Setanas ke Datl
te Pekaid Taman te Sengivu ne Rahun

2 O 1 Neipus ara ne ruen suluhuen te Eleteala ne nekita ku ne
ebpenaug egenat te langit ne egawed te rekela ne sengkali wey

gunsi dut te liyang te tana ne wara edtemanan te keralem din. 2Ne
midsigkem din ara se rekela ne tendayag ara se uled te rengdengani
ra nevenar ne iyan ke datt te pekaid ne ed-ingaranan ki Setanas, ne
migkedinaan din taman te sengivu ne rahun. 3Neipus te kegkedina rin
keta ne in-antug din diya te liyang ne wara edtemanan te keralem din,
ne midlibpeng din ara se liyang ne midtehuan din te tuus su apey kena
egkepuwasi. Ara se mid-ulaula rin su apey kena egkelimbungi ke menge
etew dut te ampew te dunya taman te egkepupus ke sengivu ne rahun.
Egkeipus ara ne ibpelihawang si Setanas te mehaan da.

4Keta ne nekita ku ara se menge ebpinuuwan te edatti, ne ara se
ebpeminuu keta se mibehayan te bayabaya te kegkukum. Ne nekita ku
keta ke menge gimukud dut te menge etew ne mid-imetayan su atag dut
te kebpemenudtul dan te ini se impayag ni Hisus wey ke kebpemesabut
dan te Lalag te Eleteala. Mid-imetayan dan su kena dan ebpengarap
dut te mekeandek ne binatang wey ke ledawan ne iring te paras din
wey wara dan mebpetiyap te tuus dut te binatang diya te buked dan
etawa belad dan. Neviviyag dan wey imperatt dan duma ni Hisu Kristu
lusud te sengivu ne rahun. 5Ne ini se kegkevanew ran ne ini ke neuna
ne kegkevanew rut te menge minatey. (Ugaid ne ke ruma ne menge
minatey ne kena pa egkevanew taman te kena egkepupus ara se sengivu
ne rahun.) 6 Ne ke langun ne menge etew ne neamung te neuna ne
kebanew te Eleteala dut te menge minatey, ne egkehalew ran nevenar
wey ebpeneuven dan. Su sikandan ne kena dan en ebpekeamung dut te
ikeruwa ne kemetayen te menge etew ke in-upama te kedusa te Eleteala
te menge etew diya te apuy neraka. Ugaid ne sikandan ne menge
terebpelengesa te Eleteala su apey egelevek dut te egkiyuhan te Eleteala
wey si Hisu Kristu, ne edatit dan dema duma ki Hisus lusud te sengivu ne
rahun.

Ini ne Mekeatag dut te Ked-antug ki Setanas Ke
Datu te Pekaid diya te Apuy Neraka

7Na, embiya egkepupus en ara se sengivu ne rahun, ne ibpelihawang
dan pa si Setanas ke datl te pekaid keta te liyang ne mibilengguan
kandin. 8 Ne edlihawang sikandin keta ne edlimbungan din ke menge
etew dut te langun ne menge inged te epat ne pediyulu te ampew
te dunya. Ne ara se menge etew ne egkelimbungan ne sikandan ke
egkuntera te Eleteala ne ed-ingaranan dan te Gug wey Migug. Keta ne
eburunen dan ni Setanas ke datti te pekaid su ebpekibunti te Eleteala,
ne medmerakel dan su kena egkevirang iring dut te pantad te beyvey te
rahat. 9Ne ebengkar dan dut te ampew te dunya su edlingutan dan ara
se inged ne Hirusalim ne ingkelimu te Eleteala ne ed-ubpaan te menge
sakup din. Ugaid ne mid-uranan dan te apuy ne riya ebpuun te langit ne
nehera dan. 10Ne si Setanas ne midlimbung kandan, ne id-antug sikandin
diya te apuy neraka ne egkeregreg ne sendawa, ne dutun ke mekeandek
ne binatang wey ke ebpelambas te tarti ni Setanas ne in-antug en. Ne
merukilem meandew ne egkeresay ran taman te taman.

Ini ne Mekeatag te Kegkukum dut te Eleteala keta te Mewri ne Hewii

11 Neipus ara ne ruen nekita ku ne meluag ne ebpinuuwan ne meputi
ne ruen ebpinuu keta. Ne neawa ini se tana wey langit diya te etuvangan
din ne kené en egkekita. 12Ne nekita ku ke langun ne menge minatey
ne nevanew en ne mepurll mevava ne ed-itindeg diya te etuvangan te
ebpinuuwan dut te edatli. Ruen menge riberti ne miberat wey ara se
riberti ne ruen insurat ne menge ngaran dut te menge etew ne mibehayan
te umur ne wara edtemanan din ne miberat dema. Keta ne midrenaan
din te kukuman ke langun ne menge etew su atag dut te insurat kayi te
menge ribertt mekeatag te mid-ulaula ran te biviyag dan pa su langun
keta ne insurat diya te menge ribert. 13Uya, langun ne riya te Hades te
Ivayaan ne nevanew en misan mibpatey ran kayi te tana etawa nelened
ran diya te rahat, ne nepasad en te kukuman kandan su atag dut te mid-
ulaula ran te biviyag dan pa. 14Neipus ara ne in-antug ke Kemetayen
diya te apuy neraka wey ara se Ivayaan dema ne ed-ingaranan te Hades.
(Ne ini se apuy neraka ne ed-ingaranan te ikeruwa ne kemetayen.) 15Ne
ke menge etew ne wara mekesurat ke ngaran dan diya te riberu ne
midsuratan te menge ngaran dut te langun ne mibehayan te umur ne
wara edtemanan din, ne id-antug dan diya te apuy neraka.

Ini ne Mekeatag te Behu ne Langit wey Behu ne Tana

2 1 1Dutun ne nekita ku ke behu ne langit wey tana su neawa en
ke raan ne langit wey tana, ne wara en rahat. 2Nekita ku ke

inged ne ed-ubpaan te Eleteala ne ed-ingaranan te Behu ne Hirusalim ne
ibpehunrerena te Eleteala genat te langit. Mekempet ini se inged su iring
te raha ne mekempet se belegkas din su mibpegediran su ed-esawaan.
3Keta ne ruen merahing ne suwara ne nerineg ku ne riya ebpuun te
ebpinuuwan dut te edatti ne migkahi te, “Na, ke ed-ubpaan te Eleteala
guntaani ne diyan en te menge etew. Ed-ubpa sikandin diya te kandan ne
egkevaluy ran ne menge sakup din. Uya, sikandin se ebpekiduma kandan
ne sikandin ke Eleteala ran. 4Ne id-awa din ke kedsinehew ran su ware
en ebpatey. Ne waré en kemutuwan dan, ne wara kebpekesinehew ran.
Ne ware en dema keresayan dan su neawa en ara se raan ne kelibutan.”
5Na migkahi ini se ebpinuu diya te ebpinuuwan te edatt, ke sikandin
te, “Guntaani ne ebehuwen ku ke langun taman.” Ne migkahi rin
maa kediey te, “Isurat nu ini su langun kayi te lalag ku ne benar wey
egkeserihan.” 6 Ne migkahi rin ded maa te, “Nepupus en ini se langun.
Siaken ke Alpa wey Umiga su siaken se ebpuunan te langun taman
ne siaken dema ke ebpeengked dut te langun taman. Piya engkey en
ne ebpekeinum, ne ebpeinumen ku te wayig ne kena egkepemasa ne
ebpuun te tuhunan ne ebehey te umur ne wara edtemanan din. 7Ne
piya engkey ne kena egkegaga rut te penggeram te datui te pekaid ne
ibehey ku kandin ini se umur, ne siaken ke Eleteala rin ne anak ku rema
sikandin. 8 Ugaid ne ke langun ne negaga rut te penggeram te dat te
pekaid ne iring dut te menge etew ne kena edtika ne eduma kediey, ne
ke menge etew ne ed-engkena te kebperetiyaya ran kediey, ne ke menge
ebpengingniyug wey ke menge mekeyeya se ulaula rin ne id-antug diya te
apuy neraka. Ne iring din ded dema ke menge terevunti, ke duen menge
ketuenan din, ke menge ebpengarap te ledawan ne kena tidtu ne Eleteala
wey langun ne menge teruen ne iyan dan egketemanan ne id-antug diya
te apuy neraka ke egkeregreg ne sendawa ne ke ed-ingaranan te ikeruwa
ne kemetayen.”

Ini ne Mekeatag te Inged ne Ed-ingaranan te Behu ne Hirusalim

9Guna su neipus din te egkahi ara ne ruen seveka rut te pitu ne
suluhuen te Eleteala ne mid-ewit te pitu ne lediya ne netehuan te pitu ne
mewri ne idrasey te menge etew ne mid-uvey kedi ne migkahi te, “Kayi
ke en su ibpekita ku keykew ini se ed-esewaan dut te Nati te Bilibili.”
10Keta ne midlumunan a rut te Kedesenan ne Ebpetuntul te Menusiya
ne mid-ewit a dut te suluhuen diya te metikang ne buvungan. Impekita
rin kediey ke inged ne ed-ubpaan te Eleteala ne ed-ingaranan te Behu ne
Hirusalim ne impehunrerena te Eleteala diya te langit. 11 Ebpeneringsing
nevenar ini se inged su ke raman te gehem te Eleteala ne keta. Ed-
anlag ini iring dut te mepmepuru ne batu ne ed-ingaranan te hasper ne
metmetingew iring te pehelungan. 12Ne metikang nevenar ini se pehalad

ne nekelingut dut te inged ne sepultt wey deruwa se bengawan din, ne
ruen suluhuen te Eleteala ne ebantey keta te uman seveka ne bengawan.
Ne ruen insurat keta te uman seveka ne bengawan ne menge ngaran dut
te sepultt wey deruwa ne menge bansa te inenakan ni Israyil. 13Ruen epat
ne pesahi dut te pehalad te inged, ne uman senge pesahi ne ruen tetelu
ne bengawan. Ruen tetelu ne bengawan diya dapit te edsilaan, ruen tetelu
ne riya dapit te edsenlepan, duen tetelu ne riya dapit te ebelevahan wey
tetelu te riya dapit te ebelengkayan. 14Ruen sepultt wey deruwa ne batu
ne mibpeunsaran dut te pehalad te inged. Ne ruen insurat keta ne menge
ngaran dut te sepulli wey deruwa ne kedserihan dut te Nati te Bilibili.

15Ne ini se suluhuen te Eleteala ne mibpekidlalag kediey ne migawed
te tembu ne bulawan su edtembuwen din ini se inged, ne ke menge
bengawan din wey ke pehalad din. 16 Ne midsurungsurung ini se inged
su ke tilenduwan din wey se belevahan din ne neked-iring. Ara se
kedtembu rin te ini se inged ne ke tilenduwan din ne deruwa nengivu
wey epat nehatus ne kilumitru, ne ara dema ke belevahan din wey ke
ketikang din. 17Ne midtembu rin dema ara se pehalad dut te inged, ne
enem nepultt wey epat ne mitert se ketikang din. Ne ke kelayat dut te
tembu rin ne iring dut te tembu te menge etew. 18 Ne ara se pehalad ne
mibeelan te mepmepurl ne batu ne ed-ingaranan te hasper, ne ke inged
ne mibeelan te lunsey ne bulawan ne metmetingew iring te pehelungan.
19Ini se sepulli wey deruwa ne rekela ne menge batu ne mibpeunsaran
dut te pehalad ne ruen indayandayan ne merakel ne susun ne mepurt
ne menge batu. Ini se neuna ne rekela ne batu ne indayandayan ne
batu ne ed-ingaranan te hasper. Ne ke ikeruwa ne rekela ne batu ne
indayandayan ne batu ne ed-ingaranan te sapira. Ne ke iketelu ne
rekela ne batu ne indayandayan ne agata, ke ikeepat ne rekela ne
batu ne indayandayan ne ismiralda, 20ke ikelima ne rekela ne batu ne
indayandayan ne unisi, ke ikeenem ne rekela ne batu ne indayandayan
ne karnila, ke ikepitu ne rekela ne batu ne indayandayan ne kelisulitu,
ke ikewalu ne rekela ne batu ne indayandayan ne berilu, ke ikesiyew ne
rekela ne batu ne indayandayan ne tupasu, ke ikesepult ne rekela ne
batu ne indayandayan ne kelisupelasu, ke ikesepulti wey seveka ne rekela
ne batu ne indayandayan ne hesintu, wey ke ikesepulti wey deruwa
ne rekela ne batu ne indayandayan ne amatista. 21 Na, ke sepulti wey
deruwa ne bengawan ne sepullt wey deruwa ne pirlas, su uman seveka ne
gumawan ne mibeelan te seveka ne rekela ne pirlas. Ne ke menge ralan
keta te inged ne mibeelan te lunsey ne bulawan ne metmetingew iring te
pehelungan.

22Wara nekebpuru ne valey te Eleteala ne nekita ku keta te inged
su iyan iring dut te nekebpuru ne valey te Eleteala ne ke Kerenan ne
Eleteala ne mekegehem wey ke Nati te Bilibili ne dutun en. 23Wara en

atag din ke rayag te andew wey bulan su egkerayahan din dut te raman
te Eleteala ne iyan din sult ne ke Nati te Bilibili. 24 Ne langun ne menge
etew te ampew te dunya ne egketayawan dut te rayag keta ne inged.
Langun ne menge datl te ampew te dunya ne ed-ewit te menge kearen
dan dutun te inged. 25Ne ara se menge bengawan din ne wara en gewii
ne kegkelekevi rin, ne kena en edlekevan su ware en merukilem dutun.
26 Ne ed-ewiten dut te langun ne menge etew te ampew te dunya ke
menge mepurl ne kearen dan su ibehey ran keta. 27Ne wara piya engkey
ne meredsik ne ebpekelusud keta te inged, ne engketa ded dema ke
menge etew ne ed-ulaula te mekeyeya wey ke menge teruen. Su iyan da
ebpekelusud keta ne ke menge etew ne ruen ngaran din ne insurat diya te
ribert te Nati te Bilibili ne nesuratan te menge ngaran dut te menge etew
ne mibehayan te umur ne wara edtemanan din.
2 2 1Keta ne impekita kediey dut te suluhuen te Eleteala ara se
wayig ne ed-ingaranan te Wayig ne Ebpekevehey te Umur ne
Wara Edtemanan din. Metmetingew ara se wayig iring te pehelungan ne
riya ebpuun ini te ebpinuuwan te Eleteala ne ara ded ke ebpinuuwan dut
te Nati te Bilibili. 2Ne edtuda ara se wayig keta te luuk te ralan te inged.
Ne riya te idsengeriveluya dut te wayig ne ruen menge kayu ne impemula
ne ebpekevehey te umur. Lusud te senge rahun ne ebahas te kesepulit wey
deruwa su uman bulan ne ebahas. Ne ara se dawun din, ne ebpekevawi
te langun ne menge etew dut te ampew te dunya. 3Ware iya meraat keta
te inged diya te etuvangan te Eleteala.

Ne keta te inged ke ebpinuuwan te Eleteala ne iyan ded ebpinuuwan
dut te Nati te Bilibili, ne ebpengerapan ke Eleteala dut te langun ne
menge sakup din. 4Ne egkekita ran ara se paras din, ne midsuratan ini
se menge vuked dan te ngaran din. 5Waré en kerukileman keta ne ware
en atag dut te sulti etawa rayag te andew, su ke raman dut te Kerenan ne
Eleteala se ebpekerayag kandan. Ne edatti dan duma kandin taman te
taman.

Ini ne Mekeatag te Kedlived ni Hisus kayi te Ampew te Dunya

6Keta ne migkahi ke suluhuen te Eleteala kediey, ke sikandin te,
“Langun ne menge lalag ne nerineg nu ne benar iya ne egketuman en.
Su ke Kerenan ne Eleteala ne mibpelumunan din dut te Kedesenan
ne Ebpetuntul te Menusiya ara se menge mibpelambas te Lalag din
dengan ne sikandin se midsuhu te suluhuen din kayi te kediey su apey a
ebpesabut dut te langun ne menge sakup din ke engkey se mehaan en ne
egked-ulaula.”

7Ini se lalag ni Hisus, ke sikandin te, “Pemineha niyu ini su mehaan ad
edlived. Ne langun ne menge etew ne miduma en dut te lalag ne insurat
kayi te ini se riberti ne egkehalew ran nevenar!”

8Siaken si Juan ke nekerineg ne nekekita te langun ne insurat ku
kayi. Guna su nerineg ku wey nekita ku ini, ne midlumpeng a riya te
sineruwan te suluhuen te Eleteala su ebpengarap a kandin te ini se
impekita rin kediey. 9Ugaid ne midawey a nikandin se egkahi te, “Kena
ka ebpengarap kediey. Su siaken ne seveka ne sugsuhuen te Eleteala iring
keykew wey ke menge ruma nu ne ebpelambas te Lalag te Eleteala wey
iring dut te langun ne eduma rut te insurat kayi te ini se riberu. Iyan dait
ne ebpengerapan nu ne ke Eleteala ra.”

10Ne migkahi red maa te, “Kena nu ieles ini se menge lalag ku ne
imperayag ku kenikew ne insurat nu kayi te ribert ini su langun din ne
mehaan en egketuman. 11Ne embiya edrudst en ini se egketemanan,
ne ke menge etew ne ed-ulaula te meraat ne ed-iseg pa ed-ulaula te
meraat wey ke menge etew ne ed-ulaula te mekeyeya ne ed-iseg pa ed-
ulaula te mekeyeyya. Ugaid ke menge etew ne metidtu se betasan din ne
ibpelevundus din ke ed-ul-ulaan din ne meupiya. Uya, ke menge etew ne
sakup te Eleteala ne ibpelevundus dan te ed-ulaula te kiyug te Eleteala.”

12Na ke si Hisus, “Pemineha niyu ini. Mehaan ad edlived, ne ruen
lalew ne ibehey ku rut te uman seveka su sabap dut te mid-ulaula rin.
13Sjaken ke Alpa wey Umiga su siaken se ebpuunan te langun taman ne
siaken dema ke ebpeengked dut te langun taman.”

14Ne ke menge etew ne mibpemipi te belegkas dan ne in-upama te
menge etew ne edlinis dut te sala dan ne egkehalew nevenar, su egkepakey
ran ne edlusud dut te bengawan keta te inged te Eleteala wey egkepakey
ran ne egkaan keta te bahas te kayu ne ebpekevehey te umur. 15Ugaid
ne iyan kena ebpekelusud keta te inged te Eleteala ne ke langun ne
mekeyeya se ed-ul-ulaan din, ne ke duen menge ketuenan din, ke menge
ebpengingniyug, ke menge terevunii, ke menge ebpengarap te ledawan
da ne kena tidtu ne Eleteala, ke menge teruen, wey ke menge limbungen.
Wara etew ne ed-ulaula te iring keta ne ebpekelusud keta te inged.

16 Ne migkahi pa maa si Hisus te, “Siaken si Hisus ne midsuht te
suluhuen ku su ibpesabut din ini se lalag ku riya te keniyu ne menge
mibperetiyaya kediey. Siaken se kevuwaran dut te Datli rengan ne si
David ne siaken dema ke mesihey ne mekebangas ne bituen ne edsila te
egkeriwaswas.”

17Keta ne ke Kedesenan ne Ebpetuntul te Menusiya wey ke menge etew
ne mibperetiyaya ne in-upama rut te ed-esawaan te Nati te Bilibili ne ed-
umew ran se egkahi te, “Kayi kew en su apey kew ebpekeamung.”

Iring ded dema ke langun ne nekerineg kayi ne iyan iya se med-umew
ran dema se egkahi te, “Kayi kew en.” Langun niyu ne ed-umew ran
keniyu su apey piya engkey keniyu ne ebpekeinum ne egkiyug ne ed-
inum kayi te wayig ne mebpengkayi su ibehey ini dé duen, ne ebehey te
umur ne wara edtemanan din.

Ini ne Mekeatag te Ketepusan ne Menge Lalag ni Juan

18 Sjaken si Juan ne ruen ibpetiraan ku te langun niyu ne nekerineg
kayi te imperayag kediey ne impesabut ku kayi te ribert ini. Embiya
ruen etew ne ed-uman te lalag kayi, ne ed-umanan dema te Eleteala
te kedusaa kandin kayi te keresayan ne impesabut ku kayi te riberu
ini. 19Ne embiya ruen etew ne ruen id-awa din kayi te menge lalag ne
nekesurat kayi, ne id-awa dema te Eleteala ke kegkepakey rin te egkaan
dut te bahas te kayu ne ebpekevehey te umur, ne id-awa din dema te
kegkepakey rin te edlusud keta te inged te Eleteala ne impesabut ku kayi
te ribert ini.

20Na si Hisus ke mibperayag te langun ne insurat ku kayi ne migkahi
te, “Uya, benar iya ne mehaan ad edlived!”

Egketuman ini! Is, Hisus ne Kerenan ku, egkiyuhan ku ne ebpengkayi
ke en!

21Na egkiyuhan ku te langun niyu ne sakup te Eleteala ne ebpeneuven
dut te Kerenan tew ne si Hisus.

Ini ra se langun ne lalag ku.

Juan

